
TALATEU

Malo e lelei,

Kuo ‘oatu ‘a e ki‘i tohi ni koe‘uhi kuo pekia fakafokifa ha tokotaha ‘oku ke ‘ilo‘i pea kuo
fakahoko atu ‘a ‘ene pekia ki he kolonad. ‘Oku mau fakahoko atu ‘a ‘emau fie kaunga ongo‘i
mo‘oni mo koe mo ho famili mo e kainga.

‘Oku fakatotolo‘i ‘e he kolonaa ‘i he taimi ni ‘a e ngaahi tupu‘anga mo e ngaahi tikunga ‘o
‘ene pekid, pea te ne fakakaukau‘i pe ‘e ‘i ai ha ngaahi fakamatala pe ngaahi fokotu‘u ‘e lava
‘o fakahoko ‘e ala fakasi‘isi‘i ai ha faingamalie ke toe hoko ai ‘a ha ngaahi pekia ‘i ha ngaahi
tokunga tatau ‘i he kaha‘u.

‘Oku mahino kiate kimautolu ‘e ‘ikai te ke ‘ilo ma‘u pé ‘a e me‘a ke ke ‘amanaki atu ki ai mei
he founga ngaue ko ‘eni, kau ai ‘a e I0loa ‘o e taimi ‘e fakahoko ai. ‘E lava ke laui mahina,
pea ‘i he taimi lahi ‘oku laui ta‘u, ‘a hono fakahoko kakaté. Ko e ki‘i tohi ni ‘e tokoni atu ia
ke ke mahino‘i ai ‘a e me‘a kuo hoko ‘i he‘ene a‘u mai ki he taimi ni pea mo e me‘a ke ke
‘amanaki atu ‘e hoko ‘i he kaha‘d.

‘Oku mau ‘amanaki foki ‘e ‘aonga atu ‘a e ki‘i tohi ni ‘i hono tali ‘o ha‘o ngaahi fehu‘i kehe
fekau‘aki mo e founga ngaue ‘a e kolonaa. Kapau ‘oku ‘ikai mahino ha me‘a, pe ‘oku ‘i ai
ha‘o ngaahi fehu‘i lahi ange, kataki ‘o fetu‘utaki ki he tokotaha ‘oku ne tokanga'i ‘a ho‘o keisi
‘i he fakamaau‘anga kolonad. ‘Oku ma‘u ‘a hono hingod mo e ngaahi fakaikiiki ‘i he tohi na‘e
‘oatu fakataha mo e ki‘i tohi ni. Te ke ala fie tohi‘i hifo kinautolu i lalo.

KO E TOKOTAHA ‘OKU NE TOKANGA'l ‘A E KEISI KO:
FETU'UTAKI:

‘Oku mahu‘inga kiate kimautolu ke mau tauhi ‘a hono ‘oatu ‘o e fakamatala fakamuimui
taha ki he kau fakafofonga ‘o e famili mo e kaingd. Kataki ‘o tauhi ‘a hono fakahoko atu ki
he tokotaha ‘oku ne tokanga‘i ‘a e keisi ha ngaahi kupu ‘o e famili pe kainga ‘oku fiema‘u ke
tanaki atu ki he lisi. ‘Oku mahu‘inga ‘eni he ‘oku fakapapau’i ai ‘e lava ke mau fakaha atu ki
he ngaahi kupu ‘o e famili mo e kaingd ha ngaahi fakamatala mahu‘inga fo‘ou ke vahevahe
atu.

Koe‘uhi ‘e lava ke maa‘uloloa ‘a e founga ngaué ni, ‘oku toe mahu‘inga foki ke ke kei fakaha
mai ‘a ho ngaahi fakaikiiki ki he fetu‘utaki, tautautefito kapau ‘e liliu ho tu‘asil3, fika telefoni
pe ‘Tmeili.

Faka‘apa‘apa atu,

Ngaahi Sévesi ‘a e Fakamaau‘anga Kolonaa
coronialservices.justice.govt.nz


http://coronialservices.justice.govt.nz

TOKONI ‘OKU MA‘U ATU

‘I he taimi ‘oku pekia fakafokifa ai ha tokotaha ‘oku ke ‘iloi, ‘e lava ke hoko ia ko ha taimi
fakamamahi mo faingata‘a mo‘oni - ‘o toe mahulu ange ia ‘i he taimi ‘oku fihi ai ‘a hono
tokunga, pe ko ha ‘ikai mahino ‘a e tupu‘anga ‘o e pekia. Te ke ala ma‘u mo ho familimo e
kaingd ha tokoni ‘iate kimoutolu pé pea ‘i homou komiunitii. Ka neongo i3, kapau ‘oku ke
ongo‘i ‘oku ke fiema‘u ha tokoni lahi ange, ‘e lava ke tokoni atu ‘a e ngaahi kautaha ko ‘eni ‘i
ha ngaahi founga kehekehe:

ACC

Ki ha tokoni fakapa‘anga kapau kuo pekia ha mémipa ‘o e famili pe kdinga mef ha
fakatu‘utamaki. Telefoni ta‘etotongi: 0800 101 996.

Uepisaiti: acc.co.nz/im-injured/financial-support/financial-support-after-death

After a Suicide
Ko ha sévesi tokoni ‘i he ‘initaneti ‘oku fakahoko atu ‘e he Mental Health Foundation ma‘d e
ngaahi famili mo e kdinga kuo uesia ‘e ha taonakita. Uepisaiti: afterasuicide.nz

Births, Deaths and Marriages (BDM)
Ki he ngaahi tohi fakamo*‘oni maté. Telefoni ta‘etotongi: 0800 225 252.
Tmeili: bdm.nz@dia.govt.nz Uepisaiti: govt.nz/organisations/births-deaths-and-marriages/

Community Law Centres
Ki ha fale‘i fakalao ta‘etotongi ma‘a kinautolu ‘oku nau fiema‘u ia.
Uepisaiti: communitylaw.org.nz

Sands

Tokoni ma‘a e ngaahi matu‘a ‘oku nau tengihia hili ha fa‘ele mate pe pekia ‘a ha tama toki
fa‘elei.

Uepisaiti: sands.org.nz

SIDS and Kids NZ
Ki ha tokoni houa ‘e 24 ma‘d e ngaahi famili mo e kainga hili ha pekia ta‘e‘amanekina ‘a ha
ki‘i pépé. Telefoni ta‘etotongi: 0800 164 455. Uepisaiti: sidsandkids.org.nz

Te Hokinga a Wairua - End of Life Service
Ki he ngaahi fakamatala kotoa pé kuo pulusi ‘e he pule‘anga fekau‘aki mo e ngata ‘a e
mo‘ui. Uepisaiti: endoflife.services.govt.nz

Manaaki Tangata - Victim Support

Ki ha tokoni fakahangatonu mo e fakaeloto houa ‘e 24 ma‘a kinautolu kuo uesia ‘e ha
faihia mo ha a‘usia fakamanavahé (trauma). Telefoni ta‘etotongi: 0800 842 846. Uepisaiti:
victimsupport.org.nz

Whetirangitia
Tokoni ma‘a e famili mo e kainga hili ha pekia ‘a ha ki‘i leka.
Uepisaiti: wheturangitia.services.govt.nz/infant-or-child-death

Te Hiranga Tangata - Work and Income

Ki ha tokoni fakapa‘anga ke tokoni atu ki he ngaahi fakamole ‘o ha ‘apisia (‘e fakafuofua pé
ki he tu‘unga ‘o ho‘o pa‘anga hd maf).

Telefoni ta‘etotongi: 0800 559 009.

Uepisaiti: workandincome.govt.nz/eligibility/urgent-costs/bereavement


www.acc.co.nz/im-injured/financial-support/financial-support-after-death
http://www.afterasuicide.nz/
https://www.govt.nz/organisations/births-deaths-and-marriages/
http://www.communitylaw.org.nz/
http://www.sands.org.nz/
http://www.sidsandkids.org.nz/
http://www.endoflife.services.govt.nz/
http://www.victimsupport.org.nz/
http://wheturangitia.services.govt.nz/infant-or-child-death
https://www.workandincome.govt.nz/eligibility/urgent-costs/bereavement.html

NGAAHI LEA ‘OKU MAU NGAUE‘AKI

‘Ofisi (Chambers)
Ko e ‘Ofisi ‘0 ha kolona.

Fakakikihi fakalao ‘i he “ofisi

Ko e taha ‘eni ‘i ha founga ‘e ua ke aofangatuku‘aki ha faka‘eke‘eke fakalao. ‘Oku
fakahoko ia ‘i he ‘Ofisi ‘0 e kolonaa pea ‘oku ‘ikai lava ke ‘alu atu ha kakai ia ki ai. ‘Oku
toe ui ia ko e ‘fakakikihi i he ngaahi pepa’ (hearing on the papers).

Kolona

Ko ha ‘Ofisa faka-e-fakamaau‘anga, hangé ko ha fakamaau, ‘oku ne fakatotolo‘i ‘a e
ngaahi tupu‘anga mo e ngaahi tlkunga ‘o ha pekia pea ‘oku ne fakakaukau‘i pe ‘e ‘i ai
ha ngaahi fokotu‘u ‘e lava ‘o fakahoko ‘e ala fakasi‘isi‘i ai ha faingamalie ke toe hoko ai
ha pekia ‘i ha ngaahi tikunga tatau ‘i he kaha‘u.

Tu‘utu‘uni (Finding)

Ko ha tu‘utu‘uni ia ‘a e kolonad kuo hiki tohi felave‘i mo e ngaahi tupu‘anga mo
e ngaahi tikunga ‘o e pekia. ‘Oku ‘omai ‘eni ‘i he ngata‘anga ‘o e halanga ngaue
fakakolonaa.

Hopo Faka‘eke‘eke Hili Ha Pekia (Inquest)

Ko e taha ‘eni ‘i ha founga ‘e ua ke aofangatuku‘aki ha faka‘eke‘eke fakalao. Ko ha
fakamaau ‘eni ‘oku fakahoko ‘i ha fale hopo ‘o ‘ata atu ki he kakai ‘o fanongo ai ‘a e
kolonad ki ha kau fakamo‘oni fekau‘aki mo e ngaahi mo‘oni‘i me‘a ‘oku kaunga ki he
pekiad. Ko e angamaheni ‘e lava ha fa‘ahinga taha pé ‘o ‘alu atu ki ai.

Faka‘eke‘eke Fakalao (Inquiry)
Ko e fakatotolo faka‘ofisiale ‘a e kolonaa ke vakai ki he ngaahi tupu‘anga mo e ngaahi
tokunga ‘o ha pekia.

NIIO

‘Ofisi Fakafonua ki he Fuofua Fakatotold (National Initial Investigation Office). ‘Oku
fa‘a ui ia ‘i he taimi ‘e ni‘ihi ko e ‘ofisi ‘0 e Kolona Faifatongia (Duty Coroner). Ko e ‘Ofisi
ni ko e konga ia ‘o e Te Tah o te Ture - ‘luniti ki he Ngaahi Sévesi ‘a e Fakamaau‘anga
Kolonaa (Coronial Services Unit) ‘a e Potungaue ki he Fakamaau‘angd (Ministry of
Justice).

Toketa Patolosia (Pathologist)
Ko ha toketa ako‘i makehe ia ‘oku ne sivi ‘a e ngaahi sino ‘o e kau pekia ke ‘ilo‘i ‘a e
tupu‘anga fakafaito‘o ‘o e pekia.

Sivi ‘o e pekid (Post-mortem examination)
Ko hano tafa ke sivi ‘a e pekid. Ko hano sivi fakafaito‘o ‘e ha toketa patolosia ‘o e sino
‘0 e tokotaha kuo pekia.



KO E FA'UNGA NGAUE ‘A
E KOLONAA

Ko e ha ‘a e kolona?

Ko e kolonaa ‘oku hangé pé ia ko ha
fakamaau. Ko ha kau ‘Ofisa faka-e-
fakamaau‘anga tu‘u tau‘ataina kinautolu
‘oku nau fakatotolo‘i mo tala ha tu‘utu‘uni
‘oku kaunga ki ha ngaahi pekia fakafokifa
mo ta‘e‘amanekina ‘i Aotearoa Nu‘u Sila.

Ke fokotu‘u ke hoko ko ha kolona, kuo
pau ki ha tokotaha ke ‘osi ‘i ai ha‘a ne tohi
fakamo‘oni ngaue (practising certificate)
ko ha loea taukapo fakalao (barrister) pe
fakafofonga lao (solicitor) ‘o ‘ikai toe si'i
hifo ‘i he ta‘u ‘e nima. ‘Oku fokotu‘u ‘a e
kau kolona ‘e he Kovana-Senialé ‘i hono
fale‘i ‘e he ‘Ateni-Senialé mo e Minisita ki
he Fakamaau‘anga.

Ko e ha ‘a e fatongia ‘o e kolona?
‘Oku nau fakatotolo‘i ‘a e ngaahi
tupu‘anga mo e ngaahi tukunga ‘o ha
pekia fakafokifa pe ‘ikai ha mahino ‘a
hono ‘uhinga.

Ko e fatongia ‘o e kolona ko hono kumi ‘a
e ngaahi tupu‘anga mo e ngaahi tikunga
‘o ha pekia fakafokifa pe ‘ikai ha mahino ‘a
hono ‘uhinga.

‘E lava ke ha ngalikehe ‘a e kau ki ai

‘a e kolonad ‘i he taimi ‘oku ala ‘osi ha
mahino ai ‘a e ngaahi ‘uhinga ki ha pekia.
Ka neongo i3, ‘oku ‘i ai ‘a e fatongia
mahu‘inga ‘o e kau kolonaa ‘i he sosaieti ‘o
Nu‘u Sild. Ko e fatongia ia ‘o ha kolona ke
ne fakapapau‘i, ‘i he tu‘unga ‘e ala malava
lahi taha, ‘a e ngaahi mo‘oni‘i me‘a na‘e iku
ai ki he pekia ‘a ha tokotaha.

‘I he ngata‘anga ‘o ‘ene fakatotold, ‘e
tuku atu ‘e he kolonaa ‘a ‘ene ngaahi tala

tu‘utu‘uni kau ki he pekia ‘a e tokotaha ko ia.

Ko e old ko ha tu‘utu‘uni ia ‘a e kolonad kuo
hiki tohi felave‘i mo e ngaahi tupu‘anga mo
e ngaahi tikunga ‘o e pekia ko ia.

‘E ala ‘ilo ‘e he kolonad ha ngaahi me‘a
lolotonga ‘o ‘ene fakatotolo‘i ha pekia ‘a ha

tokotaha ‘a ia ‘e ala tokoni ke fakahaofi ai
ha mo‘ui ‘a ha tokotaha kehe ‘i he kaha‘u.
Kapau ‘oku taau ke fakahoko, ‘e ala fili ‘e
he kolonaé ke fakahoko ha‘d ne lau pea
mo/pe ko ha ngaahi fokotu‘u ke tokoni ke
faka‘ehi‘ehi mei ha toe hoko ‘a ha ngaahi
pekia ‘i he ngaahi tikunga natula tatau.

Kuo fakahoko ‘e he kau kolonad ha ngaahi
fokotu‘u ke liliu ha ngaahi konga ‘o e hala
pule‘angd, fokotu‘u ha ngaahi ‘a vahevahe
‘i he ngaahi kolosi‘anga ‘i he halanga |élué,
fakalelei‘i ‘a e ngaahi tu‘utu‘uni ngaue ‘a
ha kautaha, tokoni ke fakalelei‘i ‘a e malu
mo e hao ‘i he ngaue‘anga, pea kaunga atu
ki ha ngaahi me‘a kehekehe ke fakasi‘isi‘i
ai ha ngaahi pekia ‘oku ala ta‘ofi mei ha‘a
ne hoko pea ke hoko ai ‘a Aotearoa ko ha
feitu‘'u malu ange ma‘a e tokotaha kotoa
pé. ‘Oku ‘ikai ke taumu‘a ha kolona ia ke
tukuaki‘i pe tautea ha kakai. ‘Oku ‘ikai ke
nau faitu‘utu‘uni kinautolu ki ha mo‘ua
sivile pe faihia.

‘Oku lipooti kotoa atu ‘a e ngaahi
pekia kotoa pé ‘i Aotearoa Nu‘u Sila
ki he kolona?

‘Ikai, ko e ni‘ihi pé. ‘I he lahi taha ‘o e
ngaahi keisi, ‘oku pekia ‘a e kakai mei he
ngaahi tupu‘anga fakaenatula, hangé ko
ha ngaahi faingata‘a fakaesino kuo hoko
ki he‘enau mo‘ui, toulekeleka pe ko ha
ngaahi tu‘unga fakafaito‘o na‘e ‘osi ‘ilo‘i. Ko
e ngaahi pekia ia ko ‘eni ‘oku ‘ikai fiema‘u
ia ke lTpooti atu ki he kolonad. ‘Oku hoko
‘eni koe‘uhi:

* ‘oku mahino fe‘unga pé ‘a e tupu‘anga
ia ‘o e pekia ki he kau ngaue fakafaito‘o
fakapolofesinalé pea mo e kau Polisi;
pea

* ‘oku ‘ikai ke ‘i ai ha ngaahi tikunga
ia fekau‘aki mo e pekia ko ia ke
makatu‘unga mei ai ha hoha‘a ‘a e kau
Polisi, ha kolona pe ko ha va‘a ngaue
kehe ke nau toe fakatotolo‘i lahi ange
ai ia.

‘I he taimi ‘e ni‘ihi, ‘i he ngaahi keisi kuo
pekia ai ha tokotaha ‘i ha founga ‘oku ha
ko ha ngaahi tupu‘anga fakaenatula pg,



‘e ala ongo‘i ‘e he‘ene GP ‘e ‘ikai ke ne lava
‘o fakamo‘oni ‘i ha tohi fakamo‘oni mate
koe‘uhi ‘oku ‘ikai ke ne pau‘ia ‘i he tupu‘anga
na‘e ngalingali tupunga mei ai ‘a e pekid. ‘E
lava ha GP ‘o talanoa mo ha kolona fekau‘aki
mo e me‘a ko iad. Kapau ‘oku ‘ikai ‘ilo ‘e he GP
‘a e ‘uhinga na‘e ngalingali tupunga mei ai ‘a
e pekia pea ‘ikai ke ne lava ai ‘o fakamo‘oni
‘i he tohi fakamo‘oni maté, kuo pau ke
fakahoko atu ‘e he toketaa ‘a e pekia ko ia ki
he kolonaa.

‘Oku ‘i ai mo e ngaahi fa‘ahinga keisi ‘e ni‘ihi
kuo pau ke fakatotolo‘i ia ‘e ha kolonaa.
Kapau ‘oku ke fie lau fekau‘aki mo e ngaahi
keisi ni, kataki ‘o huke ki he peesi 18.

Ko e ha ‘a e ‘luniti ki he Ngaahi Sévesi
‘a e Fakamaau‘anga Kolona?

Ko e Fakamaau‘anga ‘a e Kau Kolonaa
‘oku ‘i ai ‘a e kau kolona tu‘uma‘u ‘oku a‘u
hake ki he toko 20, kau ai ‘a e Kolona Pulé
mo e Tokoni Kolona Pulé, fakataha mo ha
kau kolona ngaue fakataimi fakalahi ‘oku
fokotu‘u ki ai mei he taimi ki he taimi. Ko e
Fakamaau‘anga ‘a e Kau Kolonaa ‘oku pule’i
ia ‘e he Lao ki he Kau Kolonaa (Coroners
Act) 2006. Te ke lava ‘o lau ha fakamatala

lahi ange fekau‘aki mo e Lad ‘i he ‘initaneti
‘aki ha‘o fekumi ki he ‘Coroners Act 2006’.

‘Oku ‘oatu ‘e he Te Tahi o te Ture -
Potungaue ki he Fakamaau‘angd ‘a e
tokoni fakahoko ngaue ki he kau kolonaa
koe‘uhi ke nau lava ai ‘o fakahoko vave mo
ola lelei ‘a honau fatongid. Ko e konga ‘o
e Potungaué ‘oku ne fakahoko ‘eni ‘oku

ui ia ko e ‘luniti ki he Ngaahi Sévesi ‘a e
Fakamaau‘anga Kolonad, ‘a ia ‘oku kau ki
ai ‘a e kau fokotu‘utu‘u ngaue NIIO, kau
ngaue ‘oku nau tokanga‘i ‘a e ngaahi keisi,
kau fakahoko ngaue mo ha ni‘ihi kehe.

Ko e kolona takitaha ‘oku ‘i ai ‘a ‘ene
tokotaha ‘oku ne tokanga'i ‘a e ngaahi
keisi. Ko e kau ngaue ia ‘a e Potungaué,
kae ‘ikai ko e kau kolonag, ‘oku nau
fakafetu‘utaki mo e ngaahi famili mo

e kainga. Ko e tokotaha tefito te mou
fetu‘utaki ko e tokotaha ‘oku ne tokanga‘i
ho‘o keisi ‘a ia ‘oku ne ngaue mo e kolona
‘oku vahe'i ke ne faka‘eke‘eke ki he pekia ‘a
e kupu ‘o ho famili pe kainga.

‘Oku ngaue ‘a e kau ngaue ‘a e Kau
Kolonad mo e Ngaahi Sévesi ‘a e
Fakamaau‘anga Kolonaa ‘i he ngaahi ‘ofisi
fakavahe ‘i he kotoa ‘o Aotearoa.

KO E HA ‘A E ME‘A ‘OKU FIEMA‘U KE U FAKAHOKO ‘I HE LOLOTONGA ‘O E
HALANGA NGAUE FAKAKOLONA?

Kataki ‘o fakapapau‘i ‘oku mau ma‘u ha ngaahi liliu ki ho ngaahi fakaikiiki ki he
fetu‘utaki pea tali mai ha ngaahi fetu‘utaki atu mei he NIIO pe ko e tokotaha
‘oku ne tokanga‘i ‘a hoo keisi. Kapau ‘e pehé ‘e he kolonaa ke fakahoko ha
hopo faka‘eke‘eke (ha fakakikihi fakalao ‘i he fakamaau‘angad), ‘e fakaha atu ‘e
he tokotaha ‘oku ne tokanga'‘i ho‘o keisi ‘a e founga te ke kau mai ai ki ai.

FAKATOKANGA'I ‘O E NGAAHI ME‘A FAKA-E-‘ULUNGAANGA FAKAFONUA
MO FAKALAUMALIE

‘Oku mahu‘ing ki he kolonaa ke ne mahino‘i ‘a ho‘omou ngaahi fiema‘u felave‘i
mo homou ‘ulungaanga fakafonua mo fakalaumalié ‘i he lolotonga ‘o e vaha‘a
taimi ko ‘eni. Kataki ‘o telefoni ki he NIIO ke fakaha atu kiate kinautolu ‘a e
founga ‘e ala fakalato ai ‘a ho‘omou ngaahi fiema‘u felave‘i mo homou ngaahi
‘ulungaanga fakafonua mo fakalaumalié.

‘E lava ke ‘i ai ha‘o tokotaha taukave (tokotaha poupou), kaumatua, faifekau, pe
fale‘i fakalaumalie mo koe ‘i ha fa‘ahinga konga pé ‘o e founga ngaue ‘a e kolonaa.




TAIMI KI HE NGAAHI ME‘A ‘OKU HOKO

Vakai ki he fakahokohoko ‘o e taimi ‘i he peesi 8-9

NGAAHI FUOFUA ‘AHO

‘E ala tokoni atu kiate koe ke ke
fakakaukau loto atu ki he me‘a kuo ‘osi
hoké ke fakapapau'i ‘okd ke mahino‘i ‘a e
founga ngaué ‘i he‘ene a‘u mai ki he taimi
ko id. Kapau ‘oku ke fie lau fekau‘aki mo e
konga hono hoko ‘o e faka‘eke‘eke fakalao
‘a e kolonad, kataki ‘o huke ki he peesi 16.

1. ‘Oku fakahoko atu ‘a e pekia ki he
kolonaa

Na‘e pekia fakafokifa ‘a ho‘omou
tokotaha pekia, pea na‘e fakahoko atu ‘e
he kau Polisi, pe ko ha tokotaha ngaue
fakapolofesinale ki he mo‘ui lelei, ‘a ‘ene
pekia ki he kolonaa. ‘E fakahoko ‘e he kau
Polisi ha ngaahi fakatotolo ki he pekia ‘o
fakafofonga'i ‘a e kolonad, pea te nau ala
toe kamata‘i foki ha‘anau fakatotolo pé ‘a
kinautolu kapau ‘oku nau pehé ko e pekia
na‘e tupunga ia mei ha faihia. Kapau ‘e
iku ‘a e pekia ‘o fakahoko ai ha faka‘ilo

ki ha faihia, ‘e ala tatali ‘a e kolonaa ke
kakato ‘a e hopo hia kimu‘a ped ne toki
fakakaukau‘i pe ‘e fiema‘u ke fakahoko ha
faka‘eke‘eke fakakolonaa.

Ko e ha ‘a e ‘uhinga na‘e fakahoko atu ai
‘a e malolo ‘a ‘eku tokotaha pekia ki he
kolona?

‘I he taimi ‘oku fakafokifa, ‘ikai mahino,
fita‘a, hoko ta‘e‘amanekina ai ha pekia

‘i ha ‘uhinga fakafaito‘o pe lolotonga ‘o
hano tokangaekina pe tauhi fakalao, kuo
pau ke ‘oatu ia ki he kolonaa.

‘Oku lau ha pekia ko ha pekia ia lolotonga
‘o hano ‘tauhi pe tokangaekina fakalao’
kapau na‘e hoko ia lolotonga ‘o ha ‘i
pilisone, fakaht ‘e he kau Polisi pe ‘i

he tauhi pe tokangaekina ‘e he Oranga
Tamariki - Potungaue ki he Fanau
(Ministry for Children), pe ‘i ha malumalu
‘0 ha tu‘utu‘uni faito‘o kuo pau ke
fakahoko, ‘i he malumalu ‘o ha lao ki he
tu‘unga lelei ‘o e ‘atamai pe faingata‘a‘ia
fakae‘atamai, pe ko ha ma‘utangt ‘e ha
faito‘o kona tapu.

‘Oku toe fiema‘u foki ‘e he laé ha ngaahi
pekia ‘i ha taonakita ke ITpooti atu

kinautolu ki he kolonag, pea kuo pau foki
ke fakahoko ha faka‘eke‘eke fakalao ki ai.

‘OKU FOUNGA FEFE ‘A E KAU ‘A E KAU POLISI ‘1 HE HALANGA NGAUE
FAKAKOLONA?

‘Oku fakatotolo‘i ‘e he kau Polisi ‘a e ngaahi makatu‘unga mo e ngaahi tikunga
‘o e malolo ‘a ho‘omou tokotaha pekia, ‘o fakafofonga‘i ‘a e kolonaa. Te nau
lava ‘o kole atu kiate koe pe ko ha ngaahi kupu kehe ‘o e famili mo e kainga

ke mou fakahoko ha fakamatala faka‘ofisiale fekau‘aki mo ho‘omou tokotaha
pekia pea mo e founga ‘o ‘ene pekia.

‘E ‘oatu ‘e he kau Polisi ki he kolonaa ‘a e ngaahi fakamatala kotoa pé ‘oku nau
ma‘u ‘oku kaunga ki ai.

‘I he ngaahi keisi ‘e ni‘ihi, ‘e toe fakahoko foki ‘e he kau Polisi ha fakatotolo ki
ha faihia. Kapau ‘e iku atu ‘eni ki ha faka‘ilo, ‘e tatali ‘a e kolonaa ke toki ngata
ia kimu‘a pea ne toki faitu‘utu‘uni pe ‘e fiemau ke fakahoko ha faka‘eke‘eke
fakakolona.

‘Oku ‘i ai ‘a e kau ngaue ‘a e kau Polisi ‘oku ui ko e kau ‘ofisa fakakolona ‘a ia
‘oku nau ngaue ki he ngaahi me‘a fakakolonaa mo nau fetu‘utaki mo e kau
ngaue ‘a e ‘luniti ki he Ngaahi Sévesi ‘a e Fakamaau‘anga Kolonaa. Te ke ma‘u
atu ‘a e ngaahi fakaikiiki ki ho‘o tokotaha fetu‘utaki ‘i he kau Polisi ‘i he tohi na‘e
‘oatu kiate koe fakataha mo e ki‘i tohf ni.




Ko hai te ne fakahoko mai kiate au ‘a e
me‘a ‘oku lolotonga hoko?

‘E fetu‘utaki atu ha kau fakafofonga mei
he Ngaahi Sévesi ‘a e Fakamaau‘anga
Kolonaa pea mo e Potungaue Polisi
fakatou‘osi ‘i he ngaahi fuofua ‘aho hili ‘a
e pekia ‘a ho‘o tokotaha pekid. ‘E fiema‘u
ke nau fepdtalanoa‘aki mo koe ko ha
konga ia ‘o e founga ngaue ki hono kumi
‘0 ha ngaahi tali ma‘d u mo ho famili mo
e kainga. ‘l he taimi ‘e ni‘ihi, ‘e fetu‘utaki
fakahangatonu atu pé ‘a e kolonaa ia
kiate koe kapau te ne fiema‘u ke fakahoko
‘eni.

Ko e “Ofisi Fakafonua ki he Fuofua
Fakatotol6 (National Initial
Investigation Office pe NIIO) ko e konga
ia ‘o e ‘luniti ki he Ngaahi Sévesi ‘a e
Fakamaau‘anga Kolonad pea ‘oku nau
ngaue ‘o fakafofonga‘i ‘a e kolonaa. ‘E
fetu‘utaki atu ha tokotaha mei he NIIO
kiate koe fekau‘aki mo e ngaahi sitepu
mahu‘inga ‘e ni‘ihi ‘e hoko atu ki ai. ‘Oku
mahu‘inga ke ma‘u ‘e he NIlO mo e
kolonaa ‘a e tokotaha fetu‘utaki totondu,
pe tokotaha kainga ofi ‘o e pekia, ke nau
fetu‘utaki ‘i he lolotonga ‘o0 e ngaué ni.
Kapau ‘oku ‘ikai ko koe ‘a e tokotaha
totonu ke fakafofonga‘i ‘a e famili
tautonu, kataki ‘o fakaha atu ki he NIIO pe
ko hai ‘a e tokotaha totonu ki heni.

Te ke lava ‘o telefoni ki he NIIO ‘i he
0800 266 800 pe ‘Tmeili ki he niio@
justice.govt.nz. Kataki ‘o fakatokanga'i
kapau kuo pekia ‘a ho'omou tokotaha
pekid ‘i ha founga ‘oku mahalo‘i ko ha
fakapo, pea ko e Potungaue Polisi leva,
‘o ‘ikai ko e NIIO, ‘a e fai‘anga fetu‘utaki
ma‘a u.

Kataki ka ke mea‘i pé ko e kakai ko ia

te nau fetu‘utaki atu kiate koé te nau
fakafeangai atu kiate koe mo ho famili mo
e kaingad ‘i he founga faka‘apa‘apa taha ‘i
he lolotonga ‘o e ngaué ni.

2. ‘E lava ke tu‘utu‘uni ‘e he kolonaad ke
fakahoko ha sivi ‘o e pekia

‘E lava ‘e he kolonad ‘o tu‘utu‘uni ki ha
toketa patolosia ke ne fakakakato ha

sivi ‘o e pekid (tafa ‘o sivi) pea ‘oange

ha lipooti ‘oku ‘i ai ‘a ‘enau fakakaukau
fekau‘aki mo e ngaahi tupu‘anga ‘o e
pekid.

Ko e ha ‘a e ‘uhinga ka tu‘utu‘uni ai ‘e ha
kolona ke fakahoko ha sivi ‘o e pekia?

Koe‘uhi ke mahino‘i ‘a e founga na‘e
malold ai ho‘omou tokotaha pekid, ‘e lava
ke tu‘utu‘uni ‘e he kolonaa hano fakahoko
‘o ha sivi ‘o e pekia.

‘I hano sivi kakato ‘o e pekia, ‘e feinga ‘a
e toketa matotao ki he sind mo e ngaahi
kongokonga ‘o e sind (pathologist pe
patolosia - ko ha toketa kuo ako‘i makehe)
ke kumi ‘a e ngaahi tupu‘anga fakafaito‘o
‘0 e pekia ‘aki ‘a ‘ene sivi faka‘aufuli ‘a e
sino ‘o e tokotaha pekid, ‘i loto mo tu‘a.

‘I he taimi ‘e ni‘hi ‘e lava ke tu‘utu‘uni ‘e
he kolonaa ha toketa patolosia ke ne
fakahoko ha sivi fakangatangata pé, ‘oku
ui ko ha sivi si‘i ‘o e pekia (lesser post-
mortem). ‘| ha sivi pehé&, ‘oku angamaheni
‘a hono sivi pé ‘i tu‘a ‘o e tokotaha peki3,
pe ko ha ngaahi konga tu‘upau pé ‘o e
sind. ‘E lava ke to‘o ha ngaahi konga ‘o
hangeé ko e toto ke fai hano sivi, pea ‘e ala
‘i ai ha ngaahi ‘ata fakafaito‘o ‘e faitaa‘i
(hangé ko ha ngaahi faka‘ata).

‘E fefe kapau ‘oku ‘ikai ke u loto au ke
fakahoko “a hono sivi ‘o e pekia?

‘Oku ‘i ai ‘a e totonu ‘a e famili tautonu ke
nau fakaha ‘a ‘enau ta‘eloto ki ha sivi ‘o e
pekia, tukukehe kapau:

* ko e pekid ko ha ola ia ‘o ha faihia (‘o
hangeé ko ha fakapo), pe

* kuo tu‘utu‘uni ‘e he kolonaa ke
fakahoko leva he taimi ko id hano
sivi ‘o e pekid koe‘uhi he ‘oku ‘i ai
ha ‘uhinga lelei ke fakahoko ia, ‘0
hangé ko ia kapau ‘e hoko hano toloi
ke uesia ai ‘a e malava ‘e he toketa
patolosid ‘o vakai‘i ‘a e tupu‘anga ‘o
e pekia.
mn

Kataki ‘o fakaha atu ki he NIIO kapau
‘oku ke ta‘eloto ki hano sivi ‘o e pekid pea
kapau te ke lava, fakamahino atu ‘a ho‘o
ngaahi ‘uhinga ki ho‘o ta‘elotd.

‘E fakakaukau'i ‘e he kolonaa ha ta‘eloto ‘i
he taimi te ne vakai‘i ai pe te ne tu‘utu‘uni
ha sivi ‘o e pekia. ‘I he ngaahi keisi lahi, ‘e
toe fiema‘u foki ‘e he kolonad ke ma‘u mai
‘a e fakakaukau ‘a e kau Polisi mo e toketa
patolosia.

Ko e tu‘utu‘uni aofangatuku pe ‘e tu‘utu‘uni
atu ke fakahoko ha sivi ‘o e pekia, ‘e
fakahoko ia ‘e he kolonag, ‘o fakakaukau'i ai
‘a e ngaahi fakamatala kotoa pé ‘oku ma‘u,
‘o kau ki ai mo ha ngaahi ta‘eloto.

‘E ala tu‘utu‘uni ‘e he kolonaa ke:

+ tali ‘a e (loto tatau mo e) ta‘eloto ‘a
e famili tautonu, ‘o ‘uhinga ia ‘e ‘ikai
fakahoko hano sivi ‘o e pekia

+ tu‘utu‘unia hano fakahoko ‘o ha sivi
si‘i ‘0 e pekia

+ tu‘utu‘unia hano fakahoko ‘o ha sivi
kakato ‘o e pekia

» tu‘utu‘unia ke fakahoko leva hano sivi
‘0 e pekia ke fakapapau'i ‘oku fakafoki
atu ‘a ho‘'omou pekid ki hono famili/
kainga ‘i he vave taha ‘oku ala malava.

Kapau ‘oku ke loto mamahi ‘i he tu‘utu‘uni
‘a e kolonad, te ke lava ‘o fakaha ‘a

ho‘o ta‘elotd ki he Fakamaau‘anga Lahi
(High Court). Kuo pau ke fakahoko ‘eni

‘i he houa ‘e 48 mei hono ma‘u atu ‘o e
tu‘utu‘uni ‘a e kolonaa ke kei fakahoko ‘a
e sivi ‘o e pekia.

‘Oku mau fokotu‘u atu ke ke kumi

ha‘o fale‘i fakalao pé ‘a ‘au fekau‘aki
mo e founga ke fakaha atu ‘aki ‘a ho‘o
ta‘elotd, ki he Fakamaau‘anga Lahi.
Kataki ‘o fakaha ki he NIIO kapau te ke
fili ke fakaha atu ‘a ho‘o ta‘elotdé ki he
Fakamaau‘anga Lahi.

‘Oku fakahoko ‘i fé ‘a hono sivi ‘o e pekia?

Ko hano sivi ‘o e pekid ‘oku angamaheni
‘a hono fakahoko ‘i ha fale mate ‘i he
falemahaki ofi taha atu ki he sino e peki3,
‘o fakahoko ia ‘e ha toketa patolosia ‘a ia

‘okll ne ma‘u ‘a e tu‘unga fakamo‘oni ako
mo e ngofua ke ne fakahoko ia. Kapau ko
ho‘omou tokotaha pekia ko ha tama toki
fanau‘i pe kuo pekia ‘i ha ngaahi tikunga
‘oku ngali na‘e fakahoko ki ai ha hia, ‘e ala
fiema‘u ki ai ha toketa patolosia ia kuo
‘osi ako‘i makehe ki ai.

Kapau ‘oku ‘ikai ‘i ai ha fale mate ‘i he
falemahaki pe ko ha toketa patolosia
fe‘unga ‘i homou feitu‘y, ‘e ala tokangaekina
ho‘o tokotaha pekid ‘i ha ‘api fai‘anga ‘apisia
pe ko e falemahaki fakafeitu‘u kimu‘a pea
toki fakaha‘ele atu ia ki ha feitu‘u ‘e taha ‘i
Nu‘u Sila ni ki hano sivi.

‘E fakahoko ‘e he toketa patolosia ‘a
hono sivi ‘o e pekia ‘i he faingamalie

vave taha te ne ‘ata ai. Ko e angamaheni
ko e ‘aho ngaue hono hoko ‘eni mei he
‘aho na‘e pekia ai ho pekia. ‘E fakahoko

‘a e tkuingata ‘o e kolonad, toketa
patolosid mo e kau Polisi ke fakapapau'i
‘oku fakafoki atu ‘a homou pekia kiate
kimoutolu ‘i he faingamalie vave taha.

Te u ‘ilo fakaki ‘a e ngaahi ola ‘o hono
sivi ‘o e pekia?

Lipooti fakaangaanga ki hono sivi ‘o e
pekia

Hili pé ‘a hono fakahoko ‘o e sivi ‘o e pekia,
‘e ‘oange ‘e he toketa patolosia ki he
kolona ha lipooti fakaangaanga fakataimi
‘o fakaha ai ‘a e tupu‘anga te‘eki ai
fakapapau'i ‘o e pekid. ‘E fakahoko atu foki
‘e he NIIO kiate koe ‘a e ola ko ia.

Ko e lipooti fakaangaanga ki he sivi

‘o e pekid ‘oku fakaha ai ‘ae anga ‘o e
fakakaukau ‘a e toketa patolosia ki he
‘uhinga fakafaito‘o na‘e ngalingali tupu
mei ai ‘a e pekia, ‘o makatu‘unga ‘i he‘ene
sivi ‘o e tokotaha pekia, ka ko e kimu‘a ia
pea toki fakahoko ‘o e ngaabhi sivi kotoa ‘o
e ngaahi konga na‘e to‘o.

‘I he taimi ‘e ni‘ihi ‘oku ikai ha mahino
ki he toketa patolosid ia ‘a e tupu‘anga
‘o e pekid, pea ‘oku lisi ‘i he lipooti ‘a e
tupu‘anga ‘o e pekia ‘o pehé ‘oku ‘te‘eki
ai fakapapau'i’ (unascertained) pe ‘oku
‘fakatatali ki ha ngaahi sivi lahi ange’
(pending further tests).



‘Oku ‘uhinga ia ‘e ala fiema‘u ‘e he
kolonaa ke toe kumi ha fakamatala lahi
ange kimu‘a pea ne toki fakapapau‘i ‘a e
tupu‘anga ‘o e pekid.

‘E ala laui mahina pea toki ma‘u ‘a e

lipooti aofangatuku ki hono sivi ‘o e pekiad.

‘E ‘oange ‘e he toketa patolosid ki he
kolonaa ‘a e lTpooti aofangatuku ki hono
sivi ‘o e pekia hili ‘a ‘enau ma‘u ‘a e ngaahi
ola ‘o ha ngaahi sivi ‘o0 ha ngaahi konga
na‘e to‘o (toxicology results - ngaahi ola
‘0 e sivi ki ha faito‘o kona). ‘E malava ke
laui mahina pea toki kakato ‘a e lipooti
aofangatuku.

Kapau te ke fiema‘u ha tatau ‘o e lipooti
aofangatuku ki hono sivi ‘o e pekia,
kataki ‘o fetu‘utaki ki he tokotaha ‘oku ne
tokanga'’i ‘a ho‘o keisi.

Ko ha pepa fakafaito‘o fakaikiiki ‘aupito

ia pea ‘oku ‘ikai ke fa‘a faingofua ma‘u

pé ‘a hono mahinofi. ‘E toe lava foki ke
fakamamahi hano lau fekau‘aki mo hono
tafa ‘o sivi ‘0 hao tokotaha ‘ofa‘anga. ‘Oku
mau fokotu‘u atu ke ke ‘alu mo e lipooti
aofangatuku ki hono sivi ‘o e pekia ki ho‘o
GP ke mo talanoa ki hono ‘uhinga.

KO E FAKAFE‘AO KI HO‘OMOU PEKIA

Me‘apangd, ‘oku ‘ikai fa‘a lava ma‘u pé
‘i he keisi kotoa ke ‘ilo‘i ‘a e tupu‘anga ‘o
ha pekia, ‘o tatau ai pé kapau kuo ‘osi
fakahoko hano sivi ‘o e pekia.

‘| he taimi ‘e ni‘ihi ‘e fakahoko ‘e he kolonaa
‘a e aofangatuku ‘o pehé ko e tupu‘anga
‘0 e pekid ‘oku “ikai ke fakapapau'i‘
(‘unascertained®) - ‘oku ‘uhinga ‘eni ko

e hili ange ‘a hono vakai‘i ‘o e ngaahi
fakamo‘oni mataotad mo e ngaahi mo‘oni‘i
me‘3, ‘oku ‘ikai ha fakamatala mahino ia

ki he founga mo e ‘uhinga na‘e pekia ai ‘a
e tokotaha ko ia. Fakatata ‘aki ‘eni, ‘e lava
ke hoko ‘eni ‘i he taimi kuo ‘osi ‘au‘aunga
‘aupito ai ‘a e sind ia kimu‘a pea toki
fakahoko ‘a hono sivi ‘o e pekia, pe ‘i he
taimi ‘oku pulia ai ha tokotaha pea ‘ikai
leva ha sino ke sivi.

3. ‘E lava ‘e he toketa patolosia ‘o tauhi
ha ngaahi kongokonga ‘o e siné na‘e
to‘o ke sivi ‘i hono sivi ‘o e pekia

Kapau na‘e fakahoko hano sivi ‘o e pekia,

‘e lava pé ke ‘osi to‘o ‘o tauhi ‘e he toketa

patolosia ia ha ngaahi kongokonga ‘o e sind

ke ne toe sivi fakalahi ‘i hono fakatotolo‘i ‘o

e ‘uhinga ‘o e pekid.

Te ke lava ‘o mamata pe nofo ofi ki ho‘omou pekia ‘i he fale maté pe feitu‘u
fai‘anga sivi fakafeitu‘u, kapau ‘oku ‘i ai ha ngaahi feitu‘u taau ki ai pea mo
pehé ‘e he kolonaa ‘oku lelei pé ke fakahoko ia. Ka neongo i3, ‘e ala ‘i ai ha
ngaahi fakangatangata ki he tokolahi ‘o e kakai te nau lava ‘o mamata ki ai

‘i ha taimi pé ‘e taha pe ko e vaha‘a taimi ‘e fakangofua ke fakahoko ai ‘eni,
hangé ko ia kapau ‘oku ‘i ai ha ngaahi famili mo ha kainga kehe ‘oku nau omi ke
mamata ki ha‘anau kau pekia.

‘E fakahoko ‘e he timi ‘a e NIIO ‘a e me‘a te nau lava ke tokoni atu kiate
kimoutolu ke mou mamata ai ki ho‘'omou pekia ‘i ha taimi ‘e hoa mo kimoutold,
pe ke fokotu‘utu‘u ke mou nofo ofi atu ki ho‘omou pekia.

Ko e lelei taha ke ke fokotu‘utu‘u ke mou 6 atu fakataha ki ai mo e famili mo e

kainga.

Kataki ‘o telefoni ki he NIIO ‘i he 0800 266 800 kapau ‘oku mou fie mamata
ki ho‘omou pekid pea mo/pe nofo ofi atu ki ai lolotonga ‘o hono tauhi ia ‘i he

malumalu ‘o e kolonaa.

13



‘E lava ‘e he ngaahi konga kuo to‘o ke sivi
‘o tokonia ‘a e toketa patolosia o e kolonaa,
‘i he tonu taha ‘e ala lava, ke ‘illo ai ‘a e
ngaahi tupu‘anga fakafaito‘o ‘o e pekia, pea
mo e founga mo e ‘uhinga na‘e pekia ai ‘a
ho‘omou tokotaha pekia.

Ko e ngaahi konga ‘oku to‘o ke sivi ‘oku
lava pé ko ha ngaahi konga iiki ‘aupito ia

‘0 ha ‘Okani (konga ‘o e sind ‘oku ‘i ai hano
fatongia tu‘upau), pe ko ha toto pea mo /pe
ko ha ngaahi huhu‘a kehe mef he sind. Ko e
lahi taha ‘o e ngaahi konga ‘oku to‘o ke sivi
‘oku ‘ikai toe lahi hake ia ‘i he motu‘atuhu ‘o
ha tokotaha lahi.

Ko e ha ‘a e me*a ‘oku hoko ki he ngaahi
konga ‘o e siné na‘e to‘o ke sivi hili ‘a
hono sivi ‘o e pekia?

‘Oku sivi leva ‘a e ngaahi konga na‘e tod ‘e
ha kau mataotao fakafaito‘o ke ‘ilo‘i pe ‘oku
‘i ai ha ngaahi faka‘ilonga fakasaienisi ki he
‘uhinga na‘e pekia ai ‘a e tokotaha ko ia.

‘E lava ke u kole ke fakafoki mai kiate au
ha ngaahi konga na‘e to‘o ke sivi?

‘lo, te mau ‘eke pe ‘e fiema‘u ‘e he famili
tautonu mo e kainga ke fakafoki atu ha
ngaahi konga na‘e to‘o ke sivi, kiate koe.

Te mau ‘oatu ha foomu ke ke fakafonu

pea fakafoki mai kiate kimautolu. Ko e
foomu ‘oku ui ia ko e ‘Request for Return
of Samples’ (Kole ke Fakafoki ha Ngaahi
Konga Na‘e To‘o ke Sivi) pea ‘oku toe

ma‘u atu foki ia ‘i he uepisaiti ‘a e Coronial
Services. ‘| he taimi ‘e ni‘ihi ‘oku ‘ikai ke toe
ha ngaahi konga ia hili ‘a hono fakakakato
‘0 e sivi.

‘E fefeé kapau ‘e ‘ikai te u fiema‘u ‘e au ke
fakafoki mai kiate au “a e ngaahi konga ‘o
e siné na‘e to‘o ke sivi?

Kapau ‘e ‘ikai te ke fakahoko ki he tokotaha
‘oku ne tokanga'i ‘a ho‘o keisi ‘oku ke
fiema‘u ke fakafoki atu ‘a e ngaahi konga
na‘e to‘o ke sivi kiate koe, ‘e lau leva ‘e he
kolonad ia ‘oku ‘ikai te ke fiema‘u kinautolu
pea ‘e lava ke faka‘auha kinautolu ia. ‘E lava
foki ‘e he ngaahi kupu kehe ‘o e famili pe
kaingd ‘o ma‘u atu ‘a e ngaahi konga na‘e

to‘o ke sivi, kapau te nau kole ke fakafoki
ange kinautolu.

‘Oku founga fefé pea ‘i he taimi fé ‘e
fakafoki mai ai ‘a e ngaahi konga na‘e
to‘o ke sivi?

‘E ‘ikai lava ke fakafoki atu ‘a e ngaahi
konga na‘e to‘o ke sivi kae‘oua kuo ‘osi
tapuni ‘e he kolonaa ‘a ‘ene faka‘eke'eke
fakalad. ‘E lava ke laui mahina ‘eni, pe ‘i he
ngaahi taimi ‘e ni‘ihi ‘e laui ta‘u ‘eni.

Kapau ‘oku ‘i ai ha fakatotolo ‘a e kau Polisi
pe ko ha fakatotolo kehe ki he maldlo ‘a
ho‘omou tokotaha pekid, ‘oku ngalingali

‘e ‘ikai ke fakafoki atu ‘a e ngaahi konga

ia na‘e to‘o ke sivi kae‘oua kuo tapuni ‘a e
ngaahi faka‘eke‘eke fakalao kotoa pé.

‘| he taimi ‘oku maau ai ke fakafoki atu ‘a e
ngaahi konga na‘e to‘o ke sivi, ‘e fetu‘utaki
atu ha tokotaha mei he Communio (ko ha
sévesi tokangaekina ‘o e kainga mamahi
‘oku ‘i ai ‘a ‘ene aleapau ngaue mo e Te
Taht o te Ture) ke fokotu‘utu‘u ‘eni.

Te ke ma‘u atu ha ki‘i puha si‘isi‘i pea ‘i lotd
‘e ‘i ai ‘a e konga na‘e to‘o ke sivi, kuo sila‘i
|0-tolu ‘i ha tiupi sivi pe sila fa‘o'anga malu,
fakataha mo ha ngaahi fakahinohino ki
hono tauhi.

‘Oku ma‘u atu ha fakamatala lahi ange
fekau‘aki mo e Communio ‘i he ‘initaneti ‘i
he communio.co.nz/tissue-return

4. Fakafoki atu ‘o ho‘omou pekia pea mo
hono fokotu‘utu‘u ‘o hono ‘apisia

Ko ‘ene maau pé ke tukuange atu ‘a
ho‘omou pekid mei he fale maté pe ki he
feitu‘u fai‘anga sivi fakafeitu‘u, ‘e fiema‘u ke
mou fokotu‘utu‘u ha tokotaha fokotu‘utu‘u
ngaue ki he kau pekid (funeral director)

ke ne ma‘u atu hono siné ‘o fakafofonga‘i
kimoutolu, pe te ke lava ‘o fokotu‘utu‘u ke
ke ma‘u fakafoki atu pé ‘e koe ‘a e sino ‘o
ho‘omou pekia.

Kapau ‘oku ke fiema‘u ke fakafoki atu pé
‘e koe “a e sino ‘o ho‘omou pekia, kataki
‘o talanoa mo e NIIO fekau‘aki mo e
ngaahi fiema‘u fakalao ki hono fakaha‘ele
‘0 ha kau pekia.


http://communio.co.nz/tissue-return

Kapau ‘oku mou fie ngaue‘aki ha
tokotaha fokotu‘utu‘u ngaue ki he kau
pekia ke nau ma‘u fakafoki atu ‘a e

sino ‘o ho‘omou pekia mo tokanga‘i ‘a e
ngaahi me‘a kau ki ai, ‘oku mau fokotu‘u
atu ke mou fetu‘utaki tomu‘a atu ki ai.
‘Oku nau ‘ilo‘i ‘a e ngaahi founga ngaue
‘a e kolonaa pea te nau fetu‘utaki mai
kiate kimautolu ke fakaha mai ‘oku nau
fakafofonga'i kimoutolu. ‘E ta‘ofi ‘i heni
ha hoko ‘a ha ngaahi tautoloi hili ‘a hono
fakamafai ‘e he kolonad ke tukuange atu
‘a ho‘omou pekia.

‘E ma‘u atu ‘e ho‘'omou tokotaha
fokotu‘utu‘u ngaue ki he pekid ha
foomu tukuange mo ha tohi fakamo‘oni
fakamomofi mei he kolonad ke lava ai ke
fakahoko ‘a hono tanu/fakamomofi.

‘E lava ke fakafoki mai kiate au ‘a e
ngaahi koloa ‘a ‘eku tokotaha pekia?

‘Oku ‘ikai ke tauhi ‘e he kolonaa ia ha ngaahi
koloa fakafo‘ituitui ‘a ho‘o tokotaha pekia.
Ko ha ngaahi koloa ‘a ho‘omou tokotaha
pekid na‘e ‘iate ia ‘e fakafoki atu ia ki hono
kainga ofi taha (next-of-kin) ‘i he taimi ‘oku
malava ai, ka ‘oku ‘i ai ‘a e ngaahi me‘a ‘e
ni‘ihi na‘e ala ‘ave ‘e he kau Polisi mei he
feitu‘u na‘e malodlod ai ‘a ho'omou tokotaha
pekid, ‘o hangé ko ha ngaahi tohinoa, nouti,
ngaahi telefoni pe komipiuta to‘oto‘o, ‘e
lava ke tauhi ia kae‘oua kuo fiemalie ‘a e
kolonaad ‘oku ‘ikai ke toe fiema‘u kinautolu
ki he fakatotolo fakakolonaa.

Kataki ‘o fakatokanga‘i ko e taimi ko ia
‘oku fakafoki atu ai ‘a e ngaahi koloa ‘a
ho‘omou pekia kiate koé, te nau ‘i he
tikunga tatau pé mo ia ‘i he taimi na‘e
ma‘u ai kinautolu.

Kapau ‘oku ‘i ai ha‘o ngaahi fehu‘i
fekau‘aki mo ‘eni, kataki ‘o fetu‘utaki mo e
tokotaha ‘oku ne tokanga‘i ‘a ho‘o keisi.
‘Oku anga féfé ha‘a ku lésisita ‘a ‘eku
tokotaha pekia pea mo ma‘u mai ha tohi
fakamo‘oni mate?

‘E tokoni atu ‘a ho‘o tokotaha fokotu‘utu‘u
ngaue ki he kau pekid ke Iésisita ‘a e pekia

ko id pea mo ma‘u atu ha tohi fakamo‘oni
mate fakataimi mei he va‘a Births, Deaths
and Marriages (Ngaahi Fa‘elé, Pekid mo
e Mali).

Kapau ‘e ‘ikai te ke fili ke ngaue‘aki ha
tokotaha fokotu‘utu‘u ngaue ki he kau
pekia, ‘e fiema‘u ia ke ke lésisita ‘a e pekia
‘e koe peé ‘aki ‘a ho‘o fetu‘utaki atu ki he
va‘a Births, Deaths and Marriages.

Te u lava ‘o ma‘u fakaki nai ha tohi
fakamo*oni mate aofangatuku?

Ko e ngaahi tohi fakamo‘oni mate
aofangatuku ‘oku toki tuku atu ia ‘e

he va‘a Births, Deaths and Marriages

hili ‘a e kakato ‘a e ngaahi tu‘utu‘uni
aofangatuku ‘a e kolonaa. Te ke ma‘u

atu ha fakamatala mei he tokotaha ‘oku
ne tokanga‘i ‘a ho‘o keisi ‘i he taimi ko ia
fekau‘aki mo e founga ‘o ha‘o ma‘u atu ha
tohi fakamo‘oni mate aofangatuku.

‘E fiema‘u atu ‘e he konga lahi ‘o e

ngaahi va‘a ngaué, hangé ko e ngaahi
pangikeé, ngaahi kautaha malu‘i, ACC mo
e Work and Income, ha tohi fakamo‘oni
mate aofangatuku kimu‘a pea nau toki
fakahoko ha ngaue ki ha ngaahi tohi kole
te ke fakahoko ange. Ka neongo i3, ‘e lava
‘e he tokotaha ‘oku ne tokanga‘i ‘a ho‘o
keisi ‘o meili‘i atu ha tatau fakataimi ‘o ha
tohi fakamo‘oni ki he ngaahi tu‘utu‘uni
fakaangaanga ‘e ala tokoni atu kiate koe
ki he ngaahi me‘a faka‘ofisialé. Tmeili pe
telefoni atu pé ki he tokotaha ‘oku ne
tokanga'i ‘a ho‘o keisi ke kole ha tatau ‘o
e tohi fakamo‘oni fakataimi ki he ngaahi
tu‘utu‘uni fakaangaanga.

5. ‘E kamata leva ‘i he taimi ni ‘a hono
fakatotolo‘i ‘e he kolonaa ‘a e ngaahi
makatu‘unga mo e tilkkunga ‘o e pekia
‘a ho‘omou tokotaha pekia.

‘E kamata leva ‘i he taimi ni ‘a hono
fakatotolo‘i ‘e ha kolonad ‘a e founga

mo e ‘uhinga na‘e malold ai ‘a ho‘omou
tokotaha pekia. Kuo vahe‘i atu ha
tokotaha mei he ‘Ofisi ‘o e kolonaa ke ne
tokanga'i ‘a e keisi pea te ne tokoni atu ‘i
ho‘o foua ‘a e halanga ngaue fakakolonaa.

‘Oku fakamatala‘i atu ‘a e konga ko ‘eni ‘o
e halanga ngaue fakakolonaa ‘i he konga
hono hoko ‘o e ki‘i tohi ni.

KO E HA ‘A E ME‘A ‘OKU
HOKO ATU KI AI?

‘E fakakaukau‘i ‘e he kolonaa pe te ne
fakaava ha faka‘eke‘eke fakalao ki he
malolo ‘a ho‘omou tokotaha pekia.

Ko e ha ‘a e Ioloa ‘o e halanga ngaue
fakakolonaa mei heni?

‘E ngata ‘a e halanga ngaue fakakolonaa
‘i he taimi ‘e tuku atu ai ‘e he kolonaa

‘a ‘ene tohi fakamo‘oni ‘o ‘ene ngaahi
tu‘utu‘uni.

‘Oku ‘i ai ‘a e ngaahi tu‘utu‘uniia ‘e ni‘ihi
‘e tukuange vave ange ia ‘i he ngaahi
tu‘utu‘uni kehé, hangé ko ‘eni, kapau

ko ha pekia ‘i ha tupu‘anga fakaenatula
‘i he taimi ‘e pehé ai e he kolonaa ‘oku
‘ikai fiema‘u ke fakahoko ha faka‘eke‘eke
fakalao.

‘E toki lava ke tukuange atu ‘a e ngaahi
tu‘utu‘uni kehé ia ‘i ha taimi ‘amui ange,
tautautefito kapau kuo fakaava ha
faka‘eke‘eke fakalao, pea ‘e lava ke laui
ta‘u ‘a e halanga ngaué ia.

‘Oku fakamatala‘i Iahi ange ‘a e ngaahi
faka‘eke'eké mo e ngaahi tu‘utu‘uni ‘i he
ngaahi konga hono hoko ‘o e ki‘i tohi ni.

Ko e ha ‘a e faka‘eke‘eke?

‘Oku fakahoko ‘e he kolonaa ha
faka‘eke‘eke ke kumi ‘a e ‘uhinga, feitu‘u,
taimi mo e founga na‘e pekia ai ha
tokotaha. ‘Oku toe tokoni foki ha ngaahi
faka‘eke‘eke ki he kolonaa ke ne fakahoko
ai ha‘d ne ngaahi lau pe fokotu‘u ‘e malava
ke ta‘ofi ai ha toe hoko ‘a ha pekia natula
tatau ‘i he kaha'u.

‘E ‘i ai nai ha faka‘eke‘eke ki he malolo
‘a ‘eku tokotaha pekia?

‘Oku ‘ikai fiema‘u ‘a e kau kolonad ia ke
nau fakahoko ha ngaahi faka‘eke‘eke ki he
ngaahi pekia kotoa pé.

‘Oku fiema‘u ‘e he lao ‘a Nu‘u Sild kuo pau
ke fakahoko ‘e ha kolonaa ha faka‘eke‘eke
‘i ha ngaahi keisi tu‘upau. ‘Oku
fakamatala'‘i lahi ange ‘eni ‘i he peesi 18.

‘I he ngaahi keisi kehe ‘e ni‘ihi, ‘oku fa‘a
angamaheni‘aki hano fakaava ‘e ha
kolonad ha faka‘eke‘eke ‘i he taimi ‘oku
‘ikai ma‘u ai ha fakamtala fe‘'unga mei
he‘enau fuofua fakatotolod ke fakahoko
mei ai ha ngaahi tu‘utu‘uni fekau‘aki mo
e ngaahi tupu‘anga mo e tikunga ‘o ha
pekia.

Ko e ha ‘a hono fuoloa pea toki
tu‘utu‘uni ‘e he kolonaa ‘oku totonu ke
fakahoko ha faka‘eke‘eke?

‘Oku fa‘a fakaava ‘a e ngaahi faka‘eke‘eké
hili si‘i pé ha hoko ‘a ha pekia, ka ‘oku fa‘a
taimi [0loa ange pea toki fakahoko ‘a e
tu‘utu‘uni ‘o makatu‘unga pé ‘i he ngaahi
tokunga.

TE HOKINGA A WAIRUA - END OF LIFE SERVICE (SEVESI KI HE NGATA ‘A E

MO*UI)

‘Oku mahino kiate kimautolu te ke ala ta‘epau‘ia ‘i he me‘a ‘e fiema‘u ke ke
fakahoko hili ha pekia hao ‘ofa‘anga. Ko e Te Hokinga a Wairua - End of Life
Service ko ha tthulu ia ma‘d u mo ho famili mo e kainga ‘i he lolotonga ‘o e
vaha‘a taimi ko ‘eni. ‘E lava ke tokoni atu ‘a e Te Hokinga a Wairua kiate koe ‘i
he ngaahi me‘a ‘o hangé ko hono fokotu‘utu‘u ‘o e ‘apisig, lésisita ‘o e pekia pea
mo hono fakama‘opo‘opo ‘o e tofi‘a ‘o ho ‘ofa‘anga.

endoflife.services.govt.nz/welcome



http://endoflife.services.govt.nz/welcome

‘E lava ke talitali ‘a e kolonaa ke ma‘u ha
fakamatala lahi ange kimu‘a ped ne toki
tu‘utu‘uni pe ‘e fakahoko ha faka‘eke‘eke,
‘o hangé ko ha fakamatala mei he kau
Polisi, pe ko ha Iipooti aofangatuku ‘o
hono sivi ‘o e pekia.

‘E lava ke talitali a e kolonaa ke kakato
ha fakatotolo kehe pe ko ha hopo, kimu‘a
ped ne toki tu‘utu‘uni pe ‘e fiema‘u ke
fakahoko ha faka‘eke‘eke fakalahi.

‘Oku mahu‘inga ke manatu‘i ‘e malava
ke laui mahina kimu‘a pea toki ma‘u ‘a
e lipooti aofangatuku ki hono sivi ‘o e
pekia.

‘E fakaha mai kiate au kapau ‘e ‘ikai
fakaava ha faka‘eke‘eke?

‘lo. ‘I he ngaahi taimi peheé, te ke ma‘u
atu ha fanongonongo mei he kolonaa ‘o
fakaha atu kué ne tu‘utu‘uni ‘e ‘ikai ke
fakaava ha faka‘ekeeke. ‘E fakaha atu ‘i he
fanongonongd ‘a e tupu‘anga ‘o e maloldo
‘a ho'o tokotaha pekid.

Ko ha ola angamaheni ‘eni ki he ngaahi
famili mo e kainga ‘oku nau kau ki ha
halanga ngaue fakakolong, pea ‘oku
laka hake ‘i he vaeua ‘o e ngaahi famili
mo e kaingd ‘oku nau ma‘u atu ha
fanongonongo ‘oku ‘ikai ke fakaava ha
faka‘ekeeke.

Kapau ‘e fakaha atu kiate koe ‘e ‘ikai ke
fakaava ha faka‘eke‘eke, ‘oku ‘osi leva
‘a ho‘o kau atu ia ‘a koe ki he halanga
ngaue fakakolonaa.

‘E lava ke ke huke ki he peesi 22 ke lau
ai fekau‘aki mo e founga te ke lava ‘o
ma‘u ai ha fakamatala mei he faile ‘a e
kolonaa ki ho‘o toketa pekia.

Ko e taimi fe ‘oku fakaava ai ha
faka‘eke‘eke?

‘Oku angamaheni‘aki ‘a hono fakaava ha
faka‘eke‘eke ‘i he ngaahi keisi ‘oku fihi angé,
‘o ‘ikai fa‘a fe‘unga ai ‘a e fuofua fakatotold
pé ki he kolona ke ne aofangatuku ai ha
tu‘utu‘uni fekau‘aki mo e ngaahi tupu‘anga
mo e ngaahi tikunga ‘o ha pekia.

KO E HA ‘A E ME‘A ‘OKU FAKAHOKO ‘E HE KAU NGAUE ‘OKU NAU
TOKANGA(1 ‘A E NGAAHI KEISI| FAKAKOLONA?

‘Oku tokonia ‘a e kau kolonad ‘e he ‘luniti ki he Ngaahi Sévesi ‘a e
Fakamaau‘anga Kolonaa (Coronial Services Unit), ‘a ia ko e konga ia ‘0 e Te
Taht o te Ture - Potungaue ki he Fakamaau‘anga. ‘E hoko ha tokotaha ‘oku ne
tokanga'i ‘a e keisi fakakolonaa ko ho‘o tokotaha fetu‘utaki ia ‘i he lolotonga ‘o

e halanga ngaue fakakolonaa.

Kapau ‘oku ‘i ai ha‘o ngaahi fehu'‘i fekau‘aki mo e halanga ngaue pe vaha‘a
taimi ngaue fakakolonaad, kataki ‘o fetu‘utaki mo e tokotaha ‘oku ne tokanga‘i
‘a e keisi. Kataki ‘o ‘ilo ‘e fakahoko ‘e he tokotaha ‘oku ne tokanga‘i ‘a e keisi

‘a hono lelei taha ke fetu‘utaki atu kiate koe ‘i he vave taha ‘e ala malava, ka
ko e ‘oatu ‘o e ngaahi ongoongo fakamuimui fekau‘aki mo e fakatotold ‘e ala
ki‘i fuoloa kapau ‘e tatali ‘a e kolonaa ki ha fakamatala fakamo‘oni ke hoko
atu ‘aki ‘a ‘ene faka‘eke‘eké, pe ki ha va‘a ngaue ‘e taha (hangé ko e kau Polisi,
WorkSafe pe ko e Komisiona ki he Mo‘ui Lelei mo e Ngaahi Faingata‘a‘ia
Fakasinod) ke ‘uluaki fakakakato ‘a ‘enau fakatotold.

‘Oku mau ‘amanaki ‘e tali atu ‘e he ki‘i tohi ni ‘a e ngaahi fehu'‘i lahi taha ‘oku ala
malava, ka ke kataki ‘o fetu‘utaki atu ki he tokotaha ‘oku ne tokanga‘i ‘a e keisi
kapau ‘oku ‘i ai ha toe me‘a kehe te ke fie talanoa ki ai fekau‘aki mo e keisi ‘a

ho‘o tokotaha pekid.

Tanaki atu ki ai, ‘oku ha ‘i he lao ‘a Nu‘u
Sild kuo pau ke fakahoko ‘e ha kolona ha
faka‘eke‘eke ‘i ha ngaahi keisi tu‘upau.
Kuo pau ke fakahoko ‘eni ‘i he taimi ‘oku:

¢ ha ai ko e pekid na‘e tupu mei ha
fakalavea ‘iate ia pé (ngalingali ko ha
taonakita)

* hoko ai ‘a e pekia lolotonga ‘o ha
tauhi pe tokangaekina fakalao. ‘Oku
‘uhinga ‘eni ki he:

- tauhi ‘e he kau Polisi
- tauhi ‘i pilisone

- tauhi pe tokangaekina ‘e he
Oranga Tamariki

- kaunga atu ki ai ‘a ha Tu‘utu‘uni
Faito‘o Tu‘upau (Compulsory
Treatment Order pe CTO) ‘i he
malumalu ‘o ha lao ki he tu‘unga
lelei ‘o e ‘atamai pe faingata‘a‘ia
fakae‘atamai

- tauhi ko ha tokotaha nofo
falemahaki ia, ki hano faito‘o ki
hono ma‘utangr ‘e he kava malohi
pe faito‘o kona tapu

* ‘ikai fakamatala‘i mahino ‘e he mu‘aki
fakamtala na‘e fuofua tanaki ‘a e
feitu‘u, taimi mo e ‘uhinga kuo pekia
ai ha tokotaha.

Ko e ngaahi pekia kehe ‘oku iku atu ki ha

ngaahi faka‘eke‘eke fakakolona ‘oku kau

ki ai ‘ae:

* ngaahi pekia na‘e ‘ikai hoko
fakanatula pe na‘e tupunga mei ha
to‘onga fita‘a/ta fakalavea

* ngaahi pekia na‘e hoko lolotonga
‘o ha, pe tupunga mei ha, ngaue
fakafaito‘o pea na‘e ‘ikai ‘amanekina
fakafaito‘o ia ‘e hoko mai

* ngaahi pekia ‘a e kakai fefiné
lolotonga ‘o ‘enau fa‘elé.

KO E HA ‘A E ‘UHINGA ‘OKU
FAKATOU FAKAHOKO Al ‘E HE
KAU POLISi MO E KOLONAA
FAKATOU‘OSI HA FAKATOTOLO?

‘Oku kehe pé ‘a e faka‘eke‘eke ia ‘a
e kolonad mei ha fakatotolo ‘a e kau
Polisi. ‘Oku fekumi ha fakatotolo ia
‘a e kau Polisi ke ‘ilo pe ‘oku mo‘ua
fakalao ha taha ki ha pekia, pea

kapau ko ia, ke nau faka‘ilo kinautolu.

‘Oku ‘ikai kumi ha faka‘eke‘eke
fakakolona ia ke fai ha tukuaki‘i; ‘oku
ne kumi ki he ngaahi mo‘oni‘i me‘a ke
‘ilo mei ai ‘a e founga mo e ‘uhinga
na‘e malolo ai ha tokotaha pea mo e
founga ‘e ala ta‘ofi ai ha toe hoko ‘a
ha pekia tatau ‘i he kaha‘u.

Ko e ha ‘a e me‘a ‘oku hoko lolotonga ‘o
e faka‘eke‘eke?

Lolotonga ‘o e faka‘eke‘eké, ‘e tanaki ‘e
he kolonaa ha fakamo‘oni mo ha ngaahi
fakamatala mei ha ngaahi ma‘u‘anga
fakamatala kehekehe ke tokoni ki hono
‘iloi ‘o @ ngaahi mo‘oni‘i me‘a ki he
founga ‘o e maldlo ‘a ho‘o tokotaha
pekid. ‘E ala tokoni ha‘o fakakaukau atu
ki ai ke hangé hano tanaki ‘e he kolonaa
ha ngaahi kongokonga ‘o ha pasolo
(jigsaw) pea fakatahataha‘i kinautolu ke
ma‘u ai ha fakatata kakato.

‘E fiema‘u ‘e he kolonaa ke ne fakahoko
ha tu‘utu‘uni mahu‘inga pe ‘e fakakakato
‘a ‘ene faka‘eke‘eké ‘aki:

* hano fakahoko ‘o ha hopo
faka‘eke‘eke hili ‘a e pekia (inquest -
ko ha faka‘eke‘eke ‘eni ‘oku ‘ata atu ki
he kakai) kimu‘a pea toki tuku atu ha
tu‘utu‘uni kuo hiki tohi; pe ko

* hano tuku atu ‘o ha tu‘utu‘uni kuo hiki
tohi ‘o makatu‘unga ‘i he fakamatala
kud ne ‘osi ma‘d (ko ha fakakikihi ‘i he
pepa pe ‘fakakikihi ‘i he ‘ofisi’).



Vakai ki he fakahokohoko ‘o e taimi ‘i he peesi 8-9

Ko e ha ‘a hono fuoloa ‘o e faka‘eke‘eke?

‘E malava ke kehekehe pé ‘a e I0loa ‘o

e ngaahi faka‘eke‘eké pea, tupunga
fakakonga mei he lahi ‘o e ngaahi keisi
‘a e kolonag, ‘e lava ke laui ta‘u ia ‘i he
taimi ‘oku fiema‘u ai ke fakahoko ha
faka‘eke‘eke kakato. Ko e I0loa ‘0 e vaha‘a
taimi ‘o e faka‘eke‘eke ki ho‘o tokotaha
pekid ‘e makatu‘unga ia ‘i he fihi ‘o e
founga na‘d ne pekia ai, fakamatala
fakamo‘oni ‘oku fiema‘u ke tanaki ‘e

he kolonaa, lahi ‘o e ngaahi keisi ‘a e
kolonad pea mo ha fiema‘u ke fakatatali
‘a e kolonaa ke ‘osi ha hopo pe ko ha toe
fakatotolo kehe ange.

Ko e ngaahi fakamatala fakamo‘oni ‘oku
tanaki ‘e he kolonaa ‘e lava ke kau ai ha
fakamatala mei he kau Polisi, kautaha
WorkSafe, ngaahi ngaue‘anga, ngaahi
kaunga ngaué, ngaahi kaungame‘g,
famili mo e kainga, kau mataotao, kau
fakamo‘oni sio tonu pea mo ha kau ngaue
fakapolofesinale ki he mo‘ui lelei, pehé ki
ha ni‘ihi kehe foki.

‘I he taimi ‘e ni‘ihi ‘e fiema‘u ke ta‘ofi
fakataimi ‘e he kolona ‘a e faka‘eke‘eké
kae‘oua kuo ‘osi ha hopo pe fakatotolo
fekau‘aki mo e pekia ko i3, ‘o hangé ko
‘eni, ko ha fakatotolo ‘a e kau Polisi kapau
na‘e malold ‘a ho‘omou tokotaha pekid ‘i
ha fepaki me‘alele, pe ko ha fakatotolo ‘a
e Ma‘u Mafai ki he Fepuna‘aki Vakapuna
Sivilé (Civil Aviation Authority) kapau
na‘d ne malolod ‘i ha fakatu‘utamaki ‘i ha
vakapuna.

Ko e fakatatali ko ia ke ma‘u atu ha
fakamatala fakamo‘oni pea mo ‘osi ha
ngaahi fakatotolo kehe ‘oku ‘uhinga ia
‘e toe I0loa ange ‘a e vaha‘a taimi ‘o ha
ngaahi faka‘eke‘eke ia ‘e ni‘ihi.

NGAAHI FAKAKIKIHI
FAKALAO

‘Oku hoko ha fakakikihi fakalao ‘i he konga
ki mui ‘o e halanga ngaué, ‘a ia ‘e malava
ke laui ta‘u ‘eni hili ‘a e pekid. Ko e taimi
‘eni ‘oku fakakaukau‘i ai ‘e he kolonaa ‘a

e ngaahi fakamatala fakamo‘oni kotoa pé
na‘e tanaki ‘i he‘ene faka‘eke‘eké pea mo
fakakaukau‘i ai ‘a e ngaahi mo‘oni‘i me‘a
‘oku felave‘i mo e ngaahi tupu‘anga mo e
ngaahi tikunga ‘o e pekia.

Hili ‘a e fakakikihi fakalad, ‘e hiki tohi leva ‘e
he kolona ‘a ‘ene ngaahi tu‘utu‘uni fekau‘aki
mo e maldlod ‘a ho'o tokotaha pekia.

NGAAHI FA'AHINGA ‘O E
FAKAKIKIHI FAKALAO

Ko ha fakakikihi fakalao ‘e lava ke hoko ia
‘i ha taha ‘o e ongo founga ‘e ua:

* ‘i he ‘Ofisi ‘0 e kolonad (hono ‘Ofisi)
‘Oku ui ‘eni ko e ‘fakakikihi fakalao ‘i
he ngaahi pepd’ pe ‘fakakikihi fakalao
‘i ‘ofisi’; pe

* ‘i he fakamaau‘anga ‘o ‘ata atu ki
he kakai. ‘Oku ui ‘eni ko ha ‘hopo
faka‘eke‘eke hili ha pekia’ (inquest).

‘Oku mahu‘inga ke fakatokanga'i ‘e ‘ikai
fakahoko ha faitu‘utu‘uni ia ‘i he fakakikihi
fakalad fekau‘aki mo ha mo‘ua sivile pe ki
ha faihia. Ko e fatongia ia ‘o e kolonad ke
ne faitu‘utu‘uni ki he ngaahi tupu‘anga mo
e ngaahi tikunga na‘e hoko ai ‘a e pekia
pea, ‘i he taimi ‘oku taau af, ke fakahoko
ha‘d ne fakamatala mo ha ngaahi fokotu‘u
‘e ala ta‘ofi ai ha hoko ‘a ha pekia ‘i ha
ngaahi ttkunga tatau.

FAKAKIKIHI FAKALAO ‘1 HE NGAAHI
PEPA/FAKAKIKIHI FAKALAO ‘I HE
‘OFISIi

Ko e founga angamaheni taha ‘eni

‘oku ngaue‘aki ‘e he kolonaa ke
fakakakato*aki ‘a ‘ene faitu‘utu‘uni.

‘E fakahoko ‘e he kolonad ha faitu‘utu‘uni
(ko ha pepa ‘oku fokotu‘u atu ai ‘a e
ngaahi faitu‘utu‘uni ‘a e kolonaa fekau‘aki
mo e ngaahi tupu‘anga mo e ngaahi
tikunga na‘e hoko ai ‘a e pekid) ‘i hono
‘Ofisi hili ‘a ‘ene lau mo fakakaukau'i ‘a e
ngaahi fakamatala fakamo‘oni kotoa pé.

‘E lava ke u ‘alu atu ki ha fakakikihi
fakalao ‘i he ngaahi pepa?

‘Ikai, ko e fakakikihi fakalao ia ko ‘eni ‘oku
‘ikai fakahoko ia ‘o ‘ata atu ki he kakai, ‘a
ia ‘oku ‘uhinga ia ‘oku ‘ikai ke fiema‘u ke 0
atu ki ai ‘a e ngaahi kupu ia ‘o e famili mo
e kainga, kau fakamo‘oni pe ko ha ngaahi
kupu kehe ‘oku nau kaunga ki ai.

Ko e ha ‘a e fuoloa ‘a hono fakahoko ‘o e
fakakikihi ‘i he ngaahi pepa?

Hili pé ‘a hono tanaki ‘o e kotoa ‘o e
ngaahi fakamo‘oni ‘oku fiema‘y, ‘e ala a‘u
‘o laui uike pea toki lava ‘e he kolonad ‘o
tukuange atu ‘a ‘ene tohi tu‘utu‘uni.

Kapau ‘oku ‘amanaki ‘a e kolonaa ke

ne tuku atu ha‘d ne ngaahi fokotu‘u pe
ngaahi fakamatala ‘oku ngalingali ‘e ‘ikai
kaunga lelei (ngaahi fakamatala te ne
fakaanga‘i ai ha ngaahi kakai/pisinisi/
kautaha), ‘oku fiema‘u atu ‘e he lad ke
‘oatu ha‘d ne fanongonongo ki he kakai
pe ngaahi sino ngaue ‘e uesia koe‘uhi

ke lava ‘o ‘oatu ha‘anau tali ki ai. ‘E ala
‘uhinga ‘a e halanga ngaue ko ia ko hano
fakakakato ko ia ‘o ha tu‘utu‘uni ‘e toe ala
toloi atu ia ‘i ha ngaahi laui mahina.

FAKAKIKIHI FAKALAO ‘I HE
FAKAMAAU‘ANGA - FAKA‘EKE‘EKE
HILI ‘O HA PEKIA (INQUEST)

Kapau ‘e pehé ‘e he kolonaa te ne
fiema‘u ke fanongo hangatonu ki ha kau
fakamo‘oni, te ne fakahoko ha fakakikihi
fakalao ‘i ha fakamaau‘anga ‘oku ‘ata
atu ki he kakai. ‘Oku ui ‘eni ko ha hopo
faka‘eke‘eke hili ‘o ha pekia.

Ko e ha ‘a e ‘uhinga ka tu‘utu‘uni ai

‘e ha kolona ke fakahoko ha hopo
faka‘eke‘eke hili ‘o ha pekia kae ‘ikai ko
ha fakakikihi fakalao ‘i he ngaahi pepa?

‘Oku si‘isi‘i ange hano fakahoko ‘o ha
ngaahi hopo faka‘eke‘eke hili ‘o ha pekia ‘o
fakatatau ki he ngaahi fakakikihi fakalao ‘i
he ngaahi pepa. ‘Oku fa‘a fakahoko ia ‘i he
taimi ‘oku fihi ai ‘a e ngaahi kaveinga, ‘oku
‘i ai ha ngaahi fakamo‘oni ‘oku fakakikihi'i,
pe ‘oku ‘i ai ‘a e tokanga lahi ‘a e kakai ‘o e
fonud ki ha keisi.

Kapau ‘e pehé ‘e he kolonaa ‘e fiema‘u ke
fakahoko ha hopo faka‘eke‘eke hili ‘o ha
pekia, ‘e fakaha atu ‘e he tokotaha ‘oku ne
tokanga‘i ‘a e keisi fekau‘aki mo e ngaahi
fakaikiiki ‘oku fekau‘aki mo ia.

‘E lava ke u kole ke fakahoko ha hopo
faka‘eke‘eke hili ‘a e pekia?

‘E toe lava foki ‘e he ngaahi famili mo e
kainga pea mo ha ni‘ihi kehe ‘oku nau
kaunga ki ai ‘o kole ke fakahoko ha hopo
faka‘eke‘eke hili ‘a e pekia, pea ‘e lava ‘e
he kolonad ‘o fakakaukau'i ‘eni ‘i he‘ene
faitu‘utu‘uni.

‘E lava toe foki ‘a e ni‘ihi ‘oku nau kaunga
ki af ‘o kole ke nau fakahoko ha‘anau
fakamatala fakamo‘oni pe ke faka‘eke‘eke
ha kau fakamo‘oni kehe, ‘a ia ‘e pau leva
ai ke fakahoko ha hopo faka‘eke‘eke ia hili
‘a e pekia.

Kataki ‘o faitohi atu ki he tokotaha ‘oku ne
tokanga‘i ‘a e keisi kapau ‘oku ke ongo‘i
‘oku ‘i ai ha ngaahi ‘uhinga ke fakahoko ai
ha hopo faka‘eke‘eke hili ‘a e pekia.

‘E lava ke u “alu ki ha hopo faka‘eke‘eke
hili ‘a e pekia?

Ko ha hopo faka‘eke‘eke ko ha fakakikihi
fakalao ia ‘oku ‘ata atu ki he kakai ‘e lava
‘a e ngaahi kupu ‘o e famili mo e kainga,
kau fakamo‘oni mo ha ni‘ihi kehe ‘oku nau
felave'i mo ia, ‘o kau atu ki ai.



Vakai ki he fakahokohoko ‘o e taimi ‘i he peesi 8-9

‘Oku toe ‘ata atu foki ‘a e ngaahi hopo
faka‘eke‘eké ki he kakai ‘o e fonua pea
mo e ngaahi kautaha faiongoongo kuo
fakangofua ke nau kau atu ki ai (‘oku ‘i ai
ha fakamatala lahi ange felave‘i mo e kau
faiongoongd ‘i he peesi 23).

Ko e ha ‘a e me‘a ke u ‘amanaki atu ‘e
hoko ‘i ha hopo faka‘eke‘eke hili ‘a e
pekia?

Ko e angamaheni ‘oku fakahoko ha hopo
faka‘eke‘eke ‘i ha fakamaau‘anga. Kapau
‘e tali ia ‘e he kolonaa, ‘e toe lava foki ke
fakahoko ia ‘i ha feitu‘u kehe, ‘o0 hangé
ko ha loki konifelenisi pe marae.

‘E faitu‘utu‘uni ‘a e kolonag, ‘i ha‘d ne
feongoongoi mo e famili, kdingd mo ha
ni‘ihi kehe ‘oku nau felave‘i mo ia, pe ko
e ha ‘a e ngaahi kaveinga ‘oku fiema‘u

ke ne faitu‘utu‘uni ki ai, pea mo e kau
fakamo‘oni te ne fie fanongo mei ai ‘i he
fakamaau‘anga. ‘E lava ‘e he ngaahi kupu
‘o e famili mo e kainga pe ko ‘enau loed
(kapau ‘oku ‘i ai) ‘o fakafehu'i ‘a e kau
fakamo‘oni. ‘E toe lava foki mo e kolonad
‘o ‘eke ha ngaahi fehui.

‘E lava foki ke ‘i ai mo ha loea ‘a e
kololonaa ke tokoni ange ki ai ‘i he
faka‘eke‘'eké. Ko e loea ko ‘eni ‘oku fa‘a
ui ia ko e ‘Loea Tokoni ki he Kolonad’
(Counsel Assisting the Coroner).

‘E fiema“u ke ‘i ai ha‘a ku loea ‘i he hopo
faka‘eke‘eke?

‘Oku ‘ikai fiema‘u ia ke ‘i ai ha‘o loea ‘i he
hopo faka‘eke‘eké, ka te ke ala fiema‘u ia.
Kapau te ke faka‘amu ke ‘i ai ha loea ke ne
fakafofonga'i koe, kuo pau ke ke totongi
‘e koe ‘a e fakamole ko ia. ‘E lava ke ‘i ai
ha‘o kakai poupou, hangé ko hao famili
mo e kainga pe ngaahi kaungame‘a ofi.

Kapau ‘oku ke faka‘amu ke fakafofonga‘i
koe ‘e ha loea ka ‘oku ‘ikai ke ke lava ‘o
totongi ia, te ke ala ‘ata atu ki ha tokoni
fakalao (legal aid). Te ke lava ‘o ma‘u
atu ha fakamatala fekau‘aki mo e tokoni

fakalad ‘i he ‘initaneti, vakai ki he justice.
govt.nz/courts/going-to-court/legal-aid
pe telefoni ta‘etotongi ki he

0800 253 425.

‘E ala lava ‘a ho‘omou Senita Lao
FakakomiunitT ‘i homou feitu‘d ‘o tokoni ‘i
hono ‘oatu ha fale‘i.

Hili ‘o ha hopo faka‘eke‘eke, ko e

ha hono fuoloa pea toki ma‘u‘a e
tu‘utu‘uni?

‘Oku fihi ‘a e ngaahi hopo faka‘eke‘eke
hili ‘a ha pekid. ‘E ngalingali ke a‘u ia ki
ha laui mahina hili ha hopo faka‘eke‘eke
pea toki tukuange atu ‘e ha kolonaa ‘a
‘ene tu‘utu‘uni.

‘E ala hoko foki ha ngaahi tautoloi kapau
‘e fiema‘u ‘e he kolonaa ke ne talanoa
mo e ngaahi kupu ‘e uesia mei he ngaahi
fokotu‘u pe ngaahi fakamatala kaunga
kovi (ngaahi fakaanga) ‘oku taumu‘a ‘a e
kolonad ke ne fakahoko.

SITEPU AOFANGATUKU:
KO E TALA TU‘UTU‘UNI ‘A
E KOLONAA

Ko e ha ‘a e tu‘utu‘uni?

Ko e tu‘utu‘uni (finding) ‘a e kolonad

ko ha Iékooti faka‘ofisiale ia ‘o0 ‘ene
tu‘utu‘uni felave‘i mo e ngaahi tupu‘anga
mo e ngaahi tikunga ‘0 e malold ‘a ho‘o
tokotaha pekia. ‘Oku makatu‘unga ia ‘i
he ngaahi fakamatala fakamo‘oni kué

ne fanongo ki ai pe tanaki lolotonga ‘o e
faka‘eke‘eke fakalad pea mo e fakakikihi
fakalao.

‘| he‘ene tu‘utu‘uni, ‘e ala fakahoko foki
‘e he kolonad ha‘d ne ngaahi fakamatala
mo ha ngaahi fokotu‘u ‘oku fakataumu‘a
ke fakasi‘isi‘i ai ‘a e ngaahi faingamalie
ke toe hoko ai ha pekia natula tatau ‘i he
kaha‘u.

Ko e tohi tu‘utu‘uni ko e sitepu faka‘osi ia
‘i he halanga ngaue fakakolonaa.

http://www.justice.govt.nz/courts/going-to-court/legal-aid/

‘E anga féfe ha‘d ku ma‘u ha tatau ‘o e
tu‘utu‘uni?

‘Oku faka‘osi‘aki ‘e he kolona ‘a ‘ene
faka‘eke‘eké ‘aki ha‘d ne tuku atu ha tohi
fakamo‘oni ki he ngaahi tu‘utu‘uni (ko

e lekooti faka‘ofisialé) pea mo e ngaahi
‘uhinga kuo hiki tohi ki he‘enau ngaabhi
tu‘utu‘uni. ‘E ‘oatu ‘eni ‘e he tokotaha ‘oku
ne tokanga‘i ‘a e keisi kiate koe.

Hili pé ‘a hono tukuange ‘o e tu‘utu‘uni
aofangatukd, ‘e lava foki ke fakafo‘ou
‘a e tohi fakamo‘oni maté ‘o ha ai ‘a

e tupu‘anga aofangatuku kuo ‘osi
fakapapau'i ki he‘ene pekia.

‘E lava ‘e ha taha kehe ‘o ma‘u atu ha
tatau ‘o e ngaahi tu‘utu‘uni ‘a e kolona?

Ko e angamaheni te nau lava ‘eni. ‘| he
malumalu ‘o e lao ‘a Nu‘u Sil3, ‘e lava ke
‘oatu ‘a e ngaahi tu‘utu‘uni ‘a e kolonaa
ki ha taha pé ‘i he fonua pe ko e kau
faiongoongd ‘i ha‘anau kole ia.

Ka neongo i3, ‘oku mahu‘inga ke
fakatokanga‘i ‘oku kei malava pé ki
he kolona ke ne ta‘ofi faka‘aufuli hano
tukuange atu ki tu‘a ‘o ha fakamatala
tu‘upau.

Ko e ha ‘a e ngaahi tu‘utu‘uni ke tapui
‘0 hano pulusi ‘o ha fakamatala (non-
publication orders)?

‘E fa‘a fakahoko ‘e ha kolona ha‘a ne
ngaahi tu‘utu‘uni ‘a ia ‘e ta‘ofi ai hano
pulusi ‘o ha fakamatala ‘e ni‘ihi, hangé ko
e ngaahi hingoa ‘o ha kakai, ngaahi t3, pe
ngaahi mo‘oni‘i me‘a tu‘upau ‘oku kaunga
ki ha pekia kuo hoko. ‘Oku ha‘i fakalo
leva ‘a e tokotaha kotoa pé, kau ai ‘a e
kau faiongoongé, ke nau talangofua ki he
ngaahi tu‘utu‘uni ko ‘eni - ‘oku ‘iloa ko e
‘ngaahi tu‘utu‘uni ke tapui hano pulusi ‘o
ha fakamatala‘ (‘non-publication orders®).

‘Oku ‘i ai foki mo e ngaahi fakangatangata
fakalao tu‘upau ki he fakamatala ‘e lava
‘o pulusi ‘i he taimi ‘oku hoko ai ‘a e

pekid mei ha taonakita pe mahalo‘i ko ha
taonakita. ‘E lava ke ke lau fekau‘aki mo

e ngaahi fakangatangatd ni ‘i he uepisaiti
‘a e Ngaahi Sévesi ‘a e Fakamaau‘anga
Kolonad, coronialservices.justice.govt.nz/
coronial-services/

Te u lava nai ‘0o ma‘u ‘a e tohi fakamo‘oni
mate aofangatuku ‘i he taimi ni?

Ko e ngaahi tohi fakamo‘oni mate
aofangatuku ‘oku lava ke tuku atu ia

‘e he va‘a ngaue Births, Deaths and
Marriages hili ‘a e kakato ‘a e ngaahi
tu‘utu‘uni aofangatuku ‘a e kolonaa. Te ke
ma‘u atu ha fakamatala mei he tokotaha
‘okU ne tokanga'‘i ‘a ho‘o keisi fekau‘aki
mo e founga ‘o ha‘o ma‘u atu ha tohi
fakamo‘oni mate aofangatuku hili ‘a hono
tukuange ‘o e ngaahi tu‘utu‘uni.

‘E ngata leva ‘a ho‘o kau atu ‘a koe ki

he halanga ngaue fakakolonaa hili ‘a

ho‘o ma‘u atu ‘a e ngaahi tu‘utu‘uni
aofangatuku ‘a e kolonaa. ‘Oku
fakamatala atu ‘i he konga hono hoko ‘o e
ki‘i tohi ni ‘a e founga ki ha‘o ma‘u atu ha
fakamatala mef he faile ‘a e kolonaa.

MA‘U ATU ‘O HA NGAAHI
PEPA MEi HA FAILE ‘A E
KOLONAA

Te ke ala fie sio ki he ni‘ihi ‘o e ngaahi
pepa ‘oku tauhi ‘e he kolonaa ‘i he

faile ki he keisi ‘o ho‘o tokotaha peki3,
hangé ko e lipooti aofangatuku ki hono
sivi ‘0 e pekia pe ko e ngaahi ola ‘o ha
fakatotolo ‘a ha kautaha kehe.

LOLOTONGA ‘O E FAKA‘EKE‘EKE
FAKALO

Ma‘u atu “‘a e ngaahi lipooti ki hono sivi
‘0 e pekia

‘E ala ma‘u atu ‘e he famili tautond mo

e kainga ha tatau ‘o ha ngaahi lipooti
tu‘upau:


http://coronialservices.justice.govt.nz/coronial-services/
http://coronialservices.justice.govt.nz/coronial-services/

* ko e lipooti fakataimi ‘o e sivi ‘o0 e
pekid; mo e

* [ipooti aofangatuku ‘o e sivi ‘o e pekia.

Kataki ‘o ‘eke atu ki he tokotaha ‘oku ne

tokanga'i ‘a e keisi fekau‘aki mo hano
ma‘u atu ha tatau ‘o e ongo Iipooti ni.

Ma‘u atu ‘o e ngaahi pepa kehe ‘oku
tauhi ‘e he kolonaa

Lolotonga ‘o e lele ‘a e faka‘eke‘eké, ko

e kolonaa ‘oku ne faitu‘utu‘uni pe ko hai
‘e lava ke sio ki he fakamatala ‘i he faile
ki he keisi. Te ne ala tu‘utu‘uni ke ‘oua ‘e
tukuange atu ha ngaahi pepa ‘i he taimi
ko id koe‘uhi he ko e konga kinautolu ‘o e
fakamatala fakamo‘oni ‘oku kei lolotonga
fakakaukau'i ‘e he kolonaa.

Kapau ‘e ‘ikai tukuange atu ‘a e ngaahi
pepa kiate koe ‘i he lolotonga ‘a e kei lele
‘a e faka‘eke‘eké, ‘e fakamatala‘i atu ‘e he
tokotaha ‘oku ne tokanga‘i ‘a e keisi ‘a e
founga ki hano kole kinautolu ‘i he taimi
‘e tapuni ai ‘a e failé.

Kapau ‘e fakahoko ‘e he kolonaa ha

hopo faka‘eke‘eke ko ha konga ia ‘o ‘ene
faka‘eke'eké, te ne faitu‘utu‘uni foki pe

ko e ha ‘a e fakamatala ‘e tukuange atu ki
he famili, kainga, kakai ‘oku nau felave'i
mo i3, kau faiongoongd mo e kakai ‘o e
fonud, pea mo e taimi ke fakafoki al.

HILI ‘A E NGATA ‘A E FAKA‘EKE‘EKE
Kapau te ke fiema‘u atu ha ngaahi pepa
hili ‘a e tapuni ‘o e faile ki he keisi ‘a ho‘o
tokotaha pekia, kataki ‘o fetu‘utaki ki he
coronial.information@justice.govt.nz

‘E lava ‘e he kau faiongoongé mo
e kakai ‘o e fonua ‘o sio ki he faile
fakakolona ‘a ‘eku tokotaha pekia?

‘I he malumalu ‘o e lao ‘a Nu‘u Sil3, ‘e lava
ke ‘oatu ‘a e ngaahi tu‘utu‘uni ‘a e kolonaa
ki ha taha pé ‘i he fonua pe ko e kau
faiongoong? ‘i ha‘anau kole ia.

Te nau toe lava foki ‘o kole ha ngaahi
tatau ‘o e ngaahi pepa ‘oku ‘i he faile
fakakolonad. Ka neongo i3, ‘oku ‘ikai ke
nau lava ‘o ma‘u atu ha fakamatala ‘oku
fu‘u fakatautaha pe pelepelengesi. ‘Oku
‘uhinga ‘eni ‘e ‘ikai ke nau ma‘u atu mei
he faile ‘a e fakamaau‘anga ha ngaahi
pepa hangé ko e ngaahi lipooti ki he sivi
‘o e pekid, ngaahi nouti na‘e tuku ‘e ha
tokotaha na‘e taonakita pe ngaahi lau‘ita
‘oku pelepelengesi.

‘Oku mahu‘inga ke manatu‘i ‘oku lava

ke fakahoko ‘e he kolonaa ha tu‘utu‘uni
ke ta‘ofi hano pulusi ‘o ha fakamatala

‘e ni‘ihi. Vakai ki he peesi 22 ki ha
fakamatala lahi ange fekau‘aki mo e
ngaahi tu‘utu‘uni ke ta‘ofi faka‘aufuli hano
pulusi ‘o ha fakamatala.

‘Oku ‘i ai foki mo e ngaahi fakangatangata
tu‘upau fekau‘aki mo e fakamatala ‘e lava
‘e he kau faiongoongd ‘o pulusi ‘i he taimi
‘oku hoko ai ‘a e pekid mei ha taonakita
pe mahalo‘i ko ha taonakita.

ME‘A ‘OKU TOKANGA KI Al ‘A E KAU FAIONGOONGO

‘E ala tokanga ‘a e kau faiongoong6 ki he ngaahi tupu‘anga mo e ngaahi
tokunga ‘o e hoko ‘a e malolo ‘a ho‘o tokotaha pekia. ‘E malava ke lipooti atu ‘i
ha taimi ‘e he mitid ha fakamatala fekau‘aki mo e maldlo ‘a ho‘o tokotaha pekia,
pea te ke ala sio ki he kau faiongoongd ‘oku nau kau atu ki ha hopo faka‘eke‘eke

‘oku kaunga ki he malold ‘a ho‘o tokotaha pekia kapau ‘e fakahoko ha hopo.

Kapau ‘e fetu‘utaki atu ha faiongoongo fekau‘aki mo e maldlo ‘a ho‘o tokotaha
pekid, ko e tu‘utu‘uni ia ‘a‘au pe te ke talanoa mo ia. ‘Oku ‘ikai pau ia ke ke
talanoa mo ia, ka ‘e lava pé ia kapau ‘oku ke faka‘amu ke fakahoko ‘eni.

KULUPU KI HE MAHAKI
TUKUFAKAHOLO ‘O E
MAFU

Pekia fakafokifa mei ha mahaki‘ia ‘o e
mafu ‘oku tukufakaholo hifo

Ko e ha ‘a e ngaahi fa‘ahinga keisi ‘oku
fakatotolo'i ‘e he Kulupu ki he Mahaki
Tukufakaholo ‘o e Mafu (Cardiac Inherited
Disease Group pe CIDG)?

‘Oku fakatotolo‘i ‘e he CIDG ‘a e:

» pekia fakafokifa ‘o ‘ikai ha ‘uhinga
mahino ki ai ‘i ha kakai mo‘ui lelei kei
ta‘u si‘i na‘e ‘ikai ‘i ai ha me‘a lalahi
na‘e ‘ilo mei honau sivi hili ‘enau pekia

* ngaahi pekia mei ha hamu (seizure) ‘o
‘i ai hano ngaahi natula ngali kehe

* pekia fakafokifa ‘o ‘ikai ha ‘uhinga
mahino ki ai ‘i ha vai/tahi, ‘a ha kakai
‘oku nau poto ‘i he kakau pe ko ha sio
atu ‘a ha tokotaha ki ha tokotaha kehe
na‘e pekia lolotonga o ‘ene kaukau ‘i
he vai/tahi

* ngaahi me‘a na‘e ‘ilo‘i mei hano
sivi ‘o ha pekia ‘o ha ngalingali lahi
pe ngalingali ko ha mahaki mafu
(cardiomyopathy) na‘e tupunga mei
ha mahaki tukufakaholo

* ngaahi pekia fakafokifa ‘oku fekau‘aki
mo ha ngaahi faito‘o ki he mafu,
fo‘i‘akau vaitamini mo ha ngaahi
faito‘o kona tapu.

‘Oku fakafuofua ko e kakai ‘e toko 100 ‘i
he vaha‘a ‘o e ta‘u taha ki he 40 ‘oku nau
pekia fakafokifa ‘i ha ‘uhinga fakaenatula
‘i Aotearoa ‘i he ta‘u takitaha. ‘Il ha vaeua
nai ‘o e ngaabhi keisi ko ‘eni, na‘e ‘ikai

ke ma‘u ha ‘uhinga fakafaito‘o (hange

ko ha mahaki mafu) mei hono sivi ‘o e
pekia (‘ikai fakapapau'i ‘a e tupu‘angd),
pe ‘oku ‘i ai ha ngaahi faka‘ilonga ‘o

ha palopalema ki he uoua ‘o e mafu
(cardiomyopathy).

‘E lava nai ha tokotaha kehe ‘i hoku
famili pe kainga ‘o pekia mei he
me‘a tatau?

Ko e konga lahi ‘o e ngaahi mahaki‘ia

‘o e mafu ‘oku ‘ikai tukufakaholo hifo ia
(hokohoko hifo ‘i he famili pe kaingad).

‘I he ngaahi keisi ko ‘eni, ‘oku hao pé ‘a
e ngaahi kupu kehe ia ‘o e famili mo e
kainga pea ‘ikai fiema‘u ia ke nau hoha‘a
pe te nau ma‘u ‘a e mahaki tatau.

‘I ha vahe tolu ‘e taha nai ‘o e ngaahi keisi
‘oku ‘ikai fakapapau'i ‘a honau tupu‘anga,
‘oku ‘i ai ha makatu‘unga fakafamili ‘i

ai, ko ia ai ‘e ala tu‘u lavea ngofua ai ha
ngaahi kupu kehe ‘o e famili mo e kainga.
‘I he taimi ‘oku ma‘u ai ha palopalema ki
he uoua ‘o e mafu, ‘oku malava ke ma‘u ‘e
he vaeua ‘o e ngaahi kupu ‘o e famili mo
e kaingad ‘a e fo'i afa (gene) tatau. Hili pé
hano ‘ilo‘i ‘e he kau toketaa ‘a e kakai ‘oku
nau ala tu‘u lavea ngofud, ‘e lava ke nau
tokoni atu kiate kinautolu.

Ngaahi palopalema ki he uoua ‘o e mafi

Kapau ‘oku ma‘u ha palopalema ‘i he

uoua ‘o e maft, ‘e ala mahalo‘i ‘e he

toketa patolosia ko e hoko ‘a e pekia ‘oku
fekau‘aki ia mo e me‘a ‘oku ui ko e ‘sudden
catastrophic heart rhythm disturbance’
(uesia ‘o maumau fakafokifa ‘o fehalaaki ai
‘a e ta ‘a e mafu). ‘E lava ke fakatupunga
‘eni ‘e ha mahaki tukufakaholo na‘e ‘ikai ‘ilo
‘e ha taha ki ai. ‘E ala kole atu ‘e he toketa
patolosia mo e kolona ha tokoni mei he
CIDG, ko ha timi fakafonua ia ‘o ha kau
mataotao ‘i he mafu mo e afa tukufakaholo.

Ko e fakatotolo ‘a e CIDG

Kapau ‘e fakatotolo'i ia ‘e he CIDG, te
nau ‘oatu ha tohi ki he ngaahi kupu ‘o e
famili mo e kainga ‘o fakaafe‘i atu ke nau
fakataha mo e kau mataotao ki he mafu
mo e afa tukufakahold. Kapau ‘e lava, ‘e
fakahoko pé ‘eni ‘i homou feitu‘t koe‘uhi
ke ‘oua ‘e toe fefononga‘aki [0loa holo ‘a
e famili mo e kaingad. ‘E tokoni kapau ‘e
lava ke kau fakataha ki ai ‘i he taimi tatau
pé ha ngaahi kupu tokolahi ‘o e famili mo
e kainga.

‘E talanoa atu ‘a e kau mataotad fekau‘aki
mo e ngaabhi ‘ilo mei hono sivi ‘0 e peki3,
tanaki ha fakamatala ki he hisitdlia ‘o

e famili mo e kaingd, pea kole atu ha
fakamatala lahi ange fekau‘aki mo e
hisitolia fakafaitoo ‘o e tokotaha kuo
pekia. ‘E faka‘ata atu hano fakahoko ‘o
ha ngaahi sivi fakafaingofua, hangé ko
ha ECG (sivi fakaongo ‘o e founga ta ‘a e
mafu pe electrocardiogram) pea mo ha
faka‘ata ‘o e mafu (sivi faka‘ata ke ‘ilo ‘a
e fa‘unga ‘o e mafu pe echocardiogram),
ki he famili ofi, hangé ko e ongo matu‘a,
fanga tehina/ta‘oketé mo e fanad.

‘E lava ke ‘i ai ha ngaahi sivi fakafaito‘o
(toto, kakano mo e afa) mei he ngaahi
konga na‘e to‘o ke sivi na‘e kei tauhi mai
mei he sivi ‘o e pekiad. Ko e ngaahi ola mei
he ngaahi sivi ni ‘oku toe vakai‘i ia ‘e he
timi ‘a e kau mataotad, kau ai ‘a e toketa
patolosid, pea fakahoko atu ia ki he famili
mo e kainga pea mo e kolonaa.

Ko e ha ‘a e Ioloa ki ai?

‘E lava ke fakahoko atu ‘e he toketa
patolosia na‘a ne fakahoko ‘a e sivi ‘o e
pekia ‘a e keisi ki he CIDG. ‘E fiema‘u ke
fakatatali ‘a e CIDG ki he ngaahi ola ‘o
e sivi makehe ‘i he leepi mei he sivi ‘o e
pekia pea toki fa‘u ha lipooti.

Ko e angamaheni ‘e fa‘a tuku atu ‘e he
kolonaa ‘a e lipooti ki he sivi ‘o e pekia

ki he famili mo e kainga kimu‘a ‘i he
fakatotolo ‘a e CIDG, koe‘uhi ke fakahoko
‘e he famili mo e kainga ‘a e ngaahi
fokotu‘utu‘u kotoa pé ‘oku fiema‘u ke
fakahoko ‘e he famili mo e kainga.

‘E lava ke laui mahina ‘a e fakatotolo ia ‘a
e CIDG. ‘Oku lava ke mahina ‘e ua ki he
tolu ‘a e ngaahi sivi ia ‘o e afa (genetic
tests). ‘Oku fa‘a 16loa ange ‘a hono
fokotu‘utu‘u ‘o e ngaahi kiliniki mo e
ngaahi sivi mafu ia, ‘o makatu‘unga pé ‘i
he ngaahi naunau ‘oku ma‘u ‘e he sévesi
tauhi ki he mo'‘ui lelei pea mo e feitu‘u
‘oku ‘i ai ‘a e famili mo e kainga.

‘Oku pau nai ke kau ki ai ‘a e ngaahi
kupu ‘o e famili mo e kainga?

‘Ikai. Ko ha sévesi fakafaito‘o ‘eni ia ‘oku
fokotu‘utu‘u ke tokoni ki he kakai ke
kumi ha tupu‘anga ‘o e pekia ‘o e kupu

‘o honau famili mo e kainga, pea mo sivi
fakafuofua‘i pe ‘oku nau ‘i ha tu‘unga
lavea ngofua. ‘Oku mau fokotu‘u malohi
atu ke ke kau mai ki ai, ka ‘oku ‘ikai pau ia
ke ke fakahoko ‘eni.

‘Oku fiefia ‘a e kau fokotu‘utu‘u ngaue ‘a e
CIDG ke nau ‘uluaki talanoa mo kimoutolu
‘i he telefoni. ‘E malava ke kei ‘i he ngaahi
tu‘unga kehekehe ‘a e mamahi ‘oku foua
‘e he ngaahi kupu ‘o e famili mo e kainga,
pe ‘e malava ke ‘ikai ke nau fie kau mai
kinautolu ‘i he taimi tatau mo ha ngaahi
kupu kehe ‘o e famili mo e kainga. ‘E fai
foki ‘a e lelei taha ‘o e CIDG ke ne ngaue
‘o fakatatau mo e ngaahi fiema‘u ‘a e
famili mo e kainga.

Ko e ha ‘a e me‘a ‘e ma‘u mei he
fakatotolo?

Kapau ko e pekia na‘e tupu ia mei

ha‘a ne fokoutua ‘o tu‘unga mei hono

afa tukufakahold, ‘e fekumi leva ‘a e
fakatotolo ‘a e CIDG pe ‘oku uesia ai foki
mo ha ngaahi kupu kehe ‘o e famili pe
kainga.

‘E lava leva ke faka‘ehi‘ehi mei ha pekia ‘o
fou ‘i ha faito‘o faka‘aho pe, ‘i he ngaahi
keisi hdhamolofid, ‘i hano fokotu‘u ‘o ha
misini makehe ke ne leva‘i ‘aetd ‘ae
mafu (pace-maker defibrillator). ‘E fakaha
atu ‘e he timi CIDG pe ‘e fiema‘u ha taha ‘i
he ongo founga faito‘d ni.

Felave‘i mo e CIDG

Ko e sévesi ni ‘oku tataki ia ‘e

Palofesa Jon Skinner, Toketa Mataotao ki
he Maft mo e Ta ‘o e Mafu ki he Fanau liki,
Falemahaki Starship Children‘s Hospital.
‘Oku fengaue‘aki va ofi ‘a e kau mataotao
ki he mafu mo e sévesi kiliniki fakafonua
ki he afa tukufakahold.



‘Oku lava ke ma‘u atu ‘a e ngaahi fakaikiiki
ki he ngaahi timi fakafaito’¢ mo ha fale'i
lahi ange fekau‘aki mo e ngaahi mahaki‘ia
ko ‘eni ‘o e mafu ‘i he cidg.org.nz pe mei
ha tokotaha tokanga'i keisi ‘a e Ngaahi
Sévesi ‘a e Fakamaau‘anga Kolonaa.

Ngaahi fakaikiiki ki he fetu‘utaki:

Tokotaha Fakahoko Ngaue ‘a e CIDG
cidgadmin@adhb.govt.nz

Kataki ‘o faka‘aonga‘i ‘a e ngaahi peesi hono hokd ke tohi ai ha ngaahi me‘a ‘oku ala fiema‘u
ke fakahoko ‘e koe pe ko ho famili mo e kainga ‘i he lolotonga ‘o e lele ‘a e halanga ngaué.

Ngaahi Nouti

